
Kryeministri i vendit, Albin Kurti, ka
paralajmëruar rritjen e pagave në
sektorin publik nga janari i vitit 2025.
Kurti ka bërë me dije se vlera e
koeficientit do të mbetet 110 euro,

por do të rritet koeficienti për 1 njësi,
gjysmë njësie në janar dhe gjysmë
në korrik. “Shprehur në vlerë
monetare, i bie që të gjithë të
punësuarit në sektorin publik, pagat

për ta do të rriten për 55 euro duke
filluar nga janari, dhe për 110 euro
nga muaji korrik i vitit të ardhshëm
2025”, ka thënë Kurti në konferencën
për medie 

Letra e Ali Ahmetit, 
ruajtje e stabilitetit 

a lëvizje e panevojshme?
SHKUP, 29 TETOR - Kryetari i
Bashkimit Demokratik për
Integrim në opozitë (BDI), Ali
Ahmeti, pas letrës së dërguar
liderëve të lartë shqiptarë dhe
ndërkombëtarë, ku shprehu
shqetësimin për mosrespektimin
e Marrëveshjes së Ohrit, të hënën
me një letër të ngjashme i është
drejtuar edhe kreut të qeverisë
maqedonase, Hristijan Mickoski,
lidhur me vendimet e fundit të
Gjykatës Kushtetuese.
Njohësit e çështjeve politike në
Maqedoninë e Veriut kanë
mendime të ndryshme sa i përket
letrës së Ahmetit. Disa e shohin
këtë veprim si paralajmërim për
ruajtjen e stabilitetit të
brendshëm të vendit, ndërsa të
tjerë e cilësojnë si një lëvizje të
panevojshme.
Në letrën drejtuar Mickoskit, kreu
i BDI-së, Ahmeti, thekson se
vendimet për heqjen e
mekanizmave mbrojtës për
komunitetet (Balancuesi) dhe
“planet për ndryshimet në Ligjin
për Përdorimin e Gjuhëve” jo
vetëm që janë politikisht të
diskutueshme por, njëkohësisht,
janë “shumë të rrezikshme dhe të
dëmshme për përparimin dhe
qëndrueshmërinë e shoqërisë”.
Analisti dhe botuesi i një gazete
në Maqedoninë e Veriut, Arben
Ratkoceri, thotë për Radion
Evropa e Lirë se situata aktuale
është delikate dhe kërkon kujdes
të veçantë. “E dimë se sa sensitiv
është rajoni, si dhe Maqedonia e
Veriut, përballë krizave globale që
po ndodhin. Inercia e këtyre
krizave dhe faktorët e tjerë
globalë mund ta shfrytëzojnë
situatën për ta destabilizuar
minimalisht rrafshin politik të
Maqedonisë së Veriut, për të mos
thënë atë të sigurisë”, thotë
Ratkoceri.
Por, kështu nuk mendon edhe
Zoran Ivanov, gazetar dhe
komentues i çështjeve politike në
Maqedoninë e Veriut. “Nuk mund
të vlerësoj, por konsideroj se fjala
është për sueta (diçka të
ekzagjeruar). Nuk po them se për
disa punë, dhe për këtë temë, nuk
ka të drejtë (ai - Ali Ahmeti) por,
prapëseprapë, mendoj se më të
afërmit e tij, nga partia, duhet të
gjejnë një mënyrë që t'i
sugjerojnë se historia me
zgjedhjet e majit ka përfunduar”,
thotë për Radion Evropa e Lirë,
Ivanov.
Ai i konsideron letrat e Ahmetit si
një “e shtënë me barut të lagur”.
“Shansi, edhe për të (Ali
Ahmetin), edhe për BDI-në, për
t’u rikthyer në portën fituese dhe
për ta rikthyer autoritetin e tij të
padiskutueshëm deri para një
kohe, në elektoratin shqiptar,
është te fjala e votuesve që duhet
ta thonë në zgjedhjet lokale të vitit

të ardhshëm. Këtu, edhe ai (Ali
Ahmeti), edhe partia, duhet ta
harxhojnë energjinë e tyre
politike”, konsideron Ivanov.
“Mendoj se kjo me letrat është
vetëm e shtënë me barut të lagur”.
Ahmeti në letër gjithashtu
paralajmëron se në situatën
aktuale gjeopolitike, të cilën ai e
cilëson si më të rrezikshme që nga
fundi i shekullit të kaluar, çdo
tension i ri në marrëdhëniet
ndëretnike do të ketë “pasoja të
rënda për kohezionin e
brendshëm dhe stabilitetin e
vendit”. Ai i bën thirrje Mickoskit
të “mendojë me pjekuri dhe
përgjegjësi” dhe thotë se e
ardhmja e vendit duhet të
ndërtohet në bazë të
bashkëpunimit dhe respektit të
ndërsjellë, e jo me ndarje. “Situata
gjeopolitike është më e
rrezikshme se në çdo kohë që nga
fundi i shekullit të kaluar, me
përshkallëzimin e agresionit rus
në Ukrainë, ambiciet e Kinës,
situatën komplekse në Ballkanin
Perëndimor, paqëndrueshmërinë
në Bosnjë-Hercegovinë, tensionet
në mes të Kosovës dhe Serbisë, si
dhe bllokadat e vazhdueshme
nga ana e Bullgarisë. Në këtë
mjedis të komplikuar, çdo prishje
e re e marrëdhënieve ndëretnike
do të kishte pasoja të rënda për
kohezionin e brendshëm dhe
parashikimin”, thuhet në letrën e
Ahmetit drejtuar kreut të qeverisë
maqedonase.
Në këtë kontekst, Ratkoceri

termin “pasojë” e përshkruan si
shumëdimensional. “Ndoshta
reflekton në proceset ose
shprehjet demokratike të një
moskënaqësie në një pjesë të
shoqërisë”, shprehet ai. “Rajoni
funksionon si një efekt domino,
prandaj z. Ahmeti, si një politikan
me përvojë në këto procese,
mendoj se po përpiqet ta mbajë
këtë pakënaqësi brenda një
kornize të debatit të brendshëm
politik dhe ta parandalojë
përkeqësimin e situatës përmes
këtyre formave”, konsideron
Ratkoceri.
Ndërkohë, për letrën e Ahmetit,
kryeministri Mickoski u përgjigj
shkurt. “Jo, nuk e kam parë. Unë
çdo ditë marr shumë letra, dhe i
lexoj me kujdes. Marr shumë
porosi dhe me kujdes të madh i
qasem çdo komunikimi me
qytetarët. Z. Ahmeti është qytetar,
dhe duhet t’i kushtoj vëmendje
çdo letre nga çdo qytetar. Kur ta
lexoj, do të jap komentin tim”, tha
të hënën Mickoski derisa po
merrte pjesë në inspektimin e
ndërtimit të segmentit Gostivar -
Bukojçan, pjesë e Korridorit VIII.
Ndërsa zëvendëskryeministri i
parë, Izet Mexhiti, nga koalicioni
VLEN, pjesë e qeverisë
maqedonase, e cilësoi letrën e
Ahmetit si “boshe”.
Ahmeti ditë më parë u dërgoi letër
edhe udhëheqësve të lartë
shqiptarë (presidentit dhe
kryeministrit të Shqipërisë,
Bajram Begaj dhe Edi Rama,

presidentes dhe kryeministrit të
Kosovës, Vjosa Osmani dhe Albin
Kurti) dhe atyre ndërkombëtarë
(presidentes së Komisionit
Evropian, Ursula von der Leyen,
kancelarit gjerman Olaf Scholz,
presidenti francez Emmanuel
Macron dhe sekretarit amerikan
të Shtetit, Antony Blinken).
Sipas BDI-së, letrat e dërguara
nga Ahmeti adresuan tri vendime
të fundit: shfuqizimin e Ligjit për
Përdorimin e Gjuhëve, ndalimin e
identifikimit etnik në
institucionet shtetërore dhe
formimin e një qeverie pa
përfaqësim të drejtë etnik.
Gjykata Kushtetuese e
Maqedonisë së Veriut pritet të
vendosë në dhjetor lidhur me
fatin e Ligjit për Përdorimin e
Gjuhëve, i cili është miratuar
shtatë vjet më parë.
Kryeministri Mickoski tha më 26
tetor se nuk kontestohet i gjithë
ligji, por vetëm dy-tri dispozita.
Me Ligjin për Përdorimin e
Gjuhëve në institucionet
shtetërore në Maqedoninë e
Veriut përdoren si gjuhë zyrtare
ato gjuhë që fliten nga të paktën
20 % e qytetarëve të vendit. Kjo
përfshin gjuhën shqipe, e cila
përmendet si gjuha e një pjese të
konsiderueshme të popullatës
dhe përkufizohet në nenin e parë
të këtij ligji. Gjithashtu, ligji
siguron përdorimin e gjuhëve të
tjera të komuniteteve me
përfaqësim më të vogël se 20 %.
Më 9 tetor Gjykata Kushtetuese në

Maqedoninë e Veriut vendosi ta
shfuqizojë Balancuesin, një
mekanizëm softuerik që
rregullonte përfaqësimin “e drejtë
dhe adekuat” të komuniteteve
etnike në administratën publike.
Nga BDI-ja shfuqizimin e
Balancuesit e cilësuan si
ndërhyrje në Marrëveshjen e
Ohrit.
Ky mekanizëm ishte krijuar për ta
zbatuar Marrëveshjen e Ohrit të
vitit 2001 dhe siguronte që
përqindja e punësimeve të
përputhej me përbërjen etnike të
popullsisë.
Si përgjigje ndaj shfuqizimit të
Balancuesit, koalicioni shqiptar
VLEN, që është pjesë e qeverisë
maqedonase, ka njoftuar se është
duke hartuar “ligjin për
përfaqësim të drejtë dhe adekuat”.
Por, pavarësisht prej këtij pohimi
të koalicionit VLEN, ministri i
Administratës Publike, Goran
Minçev ka deklaruar se ende nuk
e ka parë draft-versionin e
koalicionit “VLEN”. “Jo, ende nuk
është formuar grupi i punës, por
jam i sigurt se qeveria ka kapacitet
dhe mundësi politike për të arritur
një zgjidhje serioze, sistematike
dhe cilësore. Nuk ka nevojë për
nxitim. Duhet të kemi durim,
sepse kemi pasur edhe situata kur
nga viti 2001 deri në vitin 2015
nuk ka pasur ‘balancues’, por
është zbatuar kategoria
kushtetuese, përfaqësimi i drejtë i
bashkësive etnike”, tha të hënën
ministri Minçev.

Faton DËRMAKU

PRISHTINË, 29 TETOR - Kryetari i
Aleancës për Ardhmërinë e
Kosovës (AAK), Ramush
Haradinaj, ka thënë se plani
dhjetëvjeçar, në pajtim me
Amerikën dhe NATO-n, është
themeli për veprimin e ardhshëm,
anëtarësimin e drejtpërdrejtë në
NATO. Ai ka bërë me dije se
Partneriteti për Paqe tashmë
është realizuar përmes këtij plani.
“Tani Kosova synon anëtarësimin
e plotë në NATO përmes një plani
të ri që përfshin tri aspekte
kryesore: 1. Politik: Forcimi i
marrëdhënieve me institucionet
euroatlantike; Përmbushja e
obligimeve në dialog; Konsolidimi
i demokracisë në Kosovë;
Përmirësimi i marrëdhënieve me
fqinjët. 2. Ushtarak: Ngritja e
kapaciteteve luftarake të Ushtrisë
së Kosovës; Zhvillimi i industrisë

mbrojtëse vendore; Prodhimi i
municioneve, predhave dhe
pajisjeve të tjera ushtarake;
Përmirësimi i infrastrukturës
ushtarake dhe mbrojtëse civile;
Rritja e kontributit të Kosovës në
angazhimet e NATO-s. 3.
Ekonomik: Aktivizimi i resurseve
të Kosovës për partneritet
ekonomik me vendet e Aleancës”,
ka shkruar Haradinaj në
“Facebook”.
Lideri i AAK-së ka theksuar se
anëtarësimi në NATO do të sjellë
përfitime të shumta. “Do të jetë
kthesa më e madhe e sigurisë për
Kosovën; Do të garantojë zhvillim
ekonomik duke rritur vlerën e
resurseve dhe potencialeve të
vendit; Do të inkurajojë
investitorët vendas dhe të huaj;
Do ta shndërrojë Kosovën në një
adresë të rëndësishme
ekonomike”, ka thënë ai, duke
shtuar se kjo kthesë e madhe
ekonomike do ta sigurojë

qëndrimin e qytetarëve,
veçanërisht të rinjve në Kosovë,
përmirësimin e sistemit
shëndetësor, duke ofruar
shërbime cilësore për të gjithë,
ngritjen e cilësisë së arsimit në
nivelin e vendeve të NATO-s dhe
përshtatjen e arsimit me nevojat e
tregut të punës. “Aleanca hyn në
zgjedhje me vizionin e kësaj
kthese të madhe në siguri dhe
ekonomi. Ky vizion synon të
sigurojë: Paga dhe pensione të
dinjitetshme për qytetarët; Kushte
më të mira jetese; Zhvillim të
qëndrueshëm në të gjitha sferat.
Udhëheqja nacionale kërkon
vizion të gjerë. Anëtarësimi në
NATO është përgjigje për
zhvillimin e përgjithshëm të
vendit, duke përfshirë qëndrimin
e popullatës, përmirësimin e
arsimit dhe shëndetësisë, si dhe
sigurimin e pagave të
dinjitetshme”, ka theksuar
Haradinaj.

Haradinaj paraqet planin për 
anëtarësimin e Kosovës në NATO

PRISHTINË, 29 TETOR - I dërguari i
Bashkimit Evropian për
dialogun në mes të Kosovës
dhe Serbisë, Mirosllav Lajçak,
ka thënë të martën se ndien
optimizëm për pak përparim të
arritur në disa çështje me
rëndësi gjatë një takimi të
kryenegociatorëve javën e
kaluar në Bruksel.
Kryenegociatori i Kosovës dhe
ai i Serbisë, Besnik Bislimi dhe
Petar Petkoviq, nuk arritën
pajtueshmëri për mënyrën se si
të ecet përpara në rrugën drejt
normalizimit të marrëdhënieve
mes dy vendeve fqinje gjatë
takimit të tyre trepalësh me
Lajçakun të enjten në Bruksel,
por u pajtuan për disa çështje
të tjera.
Lajçaku shkroi të martën në
“Facebook” se, derisa nuk u
arrit ndonjë rezultat për rrugën
drejt zbatimit të Marrëveshjes
së vitit 2023, “jam optimist për

pak përparim të arritur në disa
çështje të rëndësishme, për të
cilat do të vazhdojmë punën në
javët në vijim”.
Pas takimeve të së enjtes,
Bislimi njoftoi se palët ishin
pajtuar për disa çështje,
përfshirë themelimin e një

grupi punues, i cili do t’i
harmonizojë rreth 20
certifikata veterinere të cilat
përdoren për kalimet kufitare
në mes të Kosovës dhe Serbisë.
Kosova e ka akuzuar Serbinë në
të kaluarën se i ka penguar
mallrat dhe bizneset e Kosovës

që kalojnë transit nëpër
territorin e Serbisë, pasi
Beogradi nuk njeh certifikatën
fitosanitare të lëshuar nga
Republika e Kosovës. Ai tha se
Lajçaku i njoftoi gjatë takimit
se Serbia është zotuar se deri
në fund të muajit të ardhshëm
do të lëshohen linjat e
interkoneksionit, që ka qenë
marrëveshje e energjisë e vitit
2022.
Takimi i së enjtes ishte i pari
trepalësh pas më shumë se tre
muajve mes Bislimit dhe
Petkoviqit, por ata përsëri
dështuan të arrijnë
pajtueshmëri për mënyrën se si
të ecet përpara në rrugën drejt
normalizimit të marrëdhënieve
mes dy vendeve fqinje.
Duke folur pas takimit, Bislimi
tha se në fokus të takimit ishte
gjetja e një mënyre për
zbatimin e plotë të
Marrëveshjes Bazë, për të cilën

Kosova dhe Serbia u pajtuan në
fillim të vitit 2023.
“Fatkeqësisht për temën
kryesore që jemi mbledhur nuk
ka rezultat. Serbia me gjasë
ende po ngul këmbë në zbatim
të pjesshëm, pra sipas idesë,
‘ne bëjmë diçka ju bëni diçka’”,
tha Bislimi.
Kryenegociatori serb Petkoviq
tha se Beogradi “nuk po ikën”
nga detyrimet që dalin nga
Marrëveshja Bazë, por se
Prishtina duhet të jetë e para që
do të fillojë, duke nisur me
themelimin e Asociacionit të
Komunave me Shumicë Serbe.
Kosova ngul këmbë se kjo
marrëveshje duhet të
nënshkruhet së pari, edhe pse
BE-ja thotë se ajo është
detyruese për palët pavarësisht
nënshkrimit, dhe e ka akuzuar
Serbinë edhe në të kaluarën se
dëshiron vetëm zbatimin e
pjesshëm të saj.

Lajçaku shpreh optimizëm për përparimin 
në disa tema të dialogut

Prishtinë, 29 tetor -
Kryeministri i Kosovës, Albin
Kurti, ka thënë të martën se ai si
kryeministër i vendit nuk mund
ta themelojë Asociacionin e
Komunave me Shumicë Serbe,
i cili është ndër kërkesat
kryesore ndaj Kosovës sipas një
marrëveshjeje për
normalizimin e marrëdhënieve
mes saj dhe Serbisë.
Duke folur në një konferencë
për medie në Prishtinë, Kurti
tha se ai, megjithatë, kishte
shprehur gatishmërinë ta
nënshkruante një draft-statut
për Asociacion në mars 2023 në
Ohër, kur Kosova dhe Serbia

kishin arritur pajtueshmëri për
aneksin e Marrëveshjes Bazë.
“Unë kam ofruar ta shkruaj
draft-statutin më 18 mars 2023
në Ohër, por jam refuzuar. Por,
në anën tjetër, më lejoni të
theksoj se jam kryeministër i
republikës demokratike. Meqë
Kosova është republikë
demokratike, kryeministrat nuk
formojnë asociacione
komunash”, tha Kurti.
Ai tha se themelimi i një
asociacioni nuk duhet të jetë i
imponueshëm dhe se Kosova
tashmë e ka një asociacion
komunash, duke iu referuar
Asociacionit të Komunave të

Kosovës. “Komunat asociohen
me njëra-tjetrën, koordinohen
e bashkëpunojnë. Ju e dini se ne
tashmë e kemi një Asociacion
të Komunave të Kosovës. Nëse
dikush e dëshiron një
asociacion tjetër, atëherë ai
duhet të vijë nga dikush tjetër.
Nëse kryeministri do ta
themelonte atë, asociacioni do
të ishte imponim ndaj
komunave”, theksoi ai.
Ai nguli këmbë se themelimi i
asociacionit duhet të jetë
zgjedhje “e lirë dhe e drejtë”
“Dhe, këtë s’e bëj unë, aq më
pak një shtet fqinj”, tha Kurti
duke iu referuar Serbisë.

Vitin e kaluar Kosova dhe Serbia
e pranuan Marrëveshjen drejt
normalizimit të
marrëdhënieve, e një nga pikat

e saj kërkon që komunitetit serb
në Kosovë t’i ofrohet një nivel i
caktuar i vetëmenaxhimit,
përkatësisht Asociacioni.

Kurti: Unë s’mund të themeloj asociacion të komunave si kryeministër

Mal QORRAJ

PRISHTINË, 29 TETOR -
Kryeministri i Kosovës, Albin
Kurti, tha të martën se qeveria
ka vendosur t’i rrisë pagat në
sektorin publik për 55 euro nga
janari i vitit 2025. “Do të bëjmë
një rritje substanciale të pagave
në sektorin publik në fillim të
vitit të ardhshëm, duke ruajtur
qëndrueshmërinë afatgjatë të
buxhetit dhe sipas ligjit në fuqi”,
tha Kurti në një konferencë për
medie. Ai theksoi se po e bën
këtë për t’i mbështetur ata që
kanë paga më të ulëta dhe për
ta ngushtuar hendekun mes
pagës më të ulët dhe asaj më të

lartë. “Ne kemi shkuar në
maksimumin e lejuar të rritjes
buxhetore për pagat dhe kemi
vendosur të mos e rrisim vlerën
e koeficientit, por ta rrisim
koeficientin për një njësi. Pra,
vlera e një koeficienti mbetet
110 euro. Mirëpo, rritet sasia e
koeficienteve për njësi”,
shpjegoi ai.
Sipas Ligjit për Pagat, niveli i
koeficienteve është nga 2 deri
në 18. Niveli shumëzohet me
vlerën dhe përcakton pagën.
Qeveria do të mbajë takim të
mërkurën ku pritet ta miratojë
buxhetin e shtetit për vitin e
ardhshëm, për të cilin Kurti tha
se shpreson se ai do të gjejë
mbështetje pastaj në Kuvend.

Kurti shpjegoi se “duke filluar
nga janari i viti të ardhshëm
koeficienti do të rritet për 0.5
njësi, pra për gjysmë njësie dhe
pastaj nga korriku 2025 edhe
për 0.5 njësi të tjera. Pra, dikush
që e ka koeficientin 5.6, në janar
i bëhet 6.1, kurse në korrik 6.6.
Ngjashëm edhe për dikë që e ka
koeficientin 10.5, në janar i
bëhet 11 dhe pastaj 11.5”.
Ai tha se rritja e dytë e pagave
për 55 euro të tjera do të bëhet
verën e ardhshme, por vendi do
të shkojë në zgjedhje të reja
parlamentare në shkurt 2025.
“Me fjalë të tjera, pagat për të
gjithë të punësuarit në sektorin
publik do të rriten për 55 euro
duke filluar nga janari dhe për
110 euro nga korriku 2025.
Kështu, rritjen buxhetore e
shpërndajmë proporcionalisht
tek ata që kanë paga më të
ulëta, duke zvogëluar
hendekun mes pagës më të ulët
dhe asaj më të lartë”, tha ai.
Ai tregoi se qeveria e tij ka
planifikuar buxhet për
shpenzim për vitin e ardhshëm
në vlerë mbi 3.6 miliardë euro,
që është më shumë se buxheti i
vitit të kaluar prej 3.3 miliardë
eurosh.
Nga kjo rritje do të përfitojnë

mësimdhënësit, policët,
ushtarët, infermierët dhe
zjarrfikësit, të cilëve do t’u
rriten pagat për 18 deri 20 për
qind, sipas Kurtit.
Për pagat më të larta, tha ai,
rritja do të jetë 6-7 për qind.
Kjo rritje e paralajmëruar nga ai
do t’i kushtojë buxhetit rreth
120 milionë euro në vit, sipas
Kurtit.
Ky njoftim i Kurtit u bë vetëm
rreth dy muaj pasi qeveria e tij i
rriti për 20 për qind pensionet
që financohen nga shteti.
Rritja e pensioneve hyri në fuqi
në tetor.
Ai, gjithashtu, njoftoi në shtator
se pensionet e përcaktuara me
Ligjin për Kategoritë e Luftës do
të rriten për 20 për qind nga
muaji janar 2025.
Ndërkaq ministri i Financave,
Punës dhe Transfereve,
Hekuran Murati, tha se ketë
rritje pagash e kanë bërë në
maksimumin e lejuar sipas ligjit
e falë rritjes ekonomike. “Atë
buxhet që e kemi pasur në vend
që ta shpërndajmë
proporcionalisht, pra tek të
gjithë me përqindjen e njëjtë,
kemi vendosur që ta
shpërndajmë në vlerë absolute,
ku pastaj nëse përkthehet në

përqindje i bie për disa pozita
që kanë paga më të ulëta, rritja
në përqindje do të jetë shumë e
lartë, ndërsa për pozitat e larta
drejtuese rritja mund të jetë 5, 6
apo 7 % varësisht nga niveli i
koeficientit”, ka thënë ai.
Murati ka thënë se kësisoj edhe
po e ruajnë qëndrueshmërinë
fiskale, por edhe po sigurohen
që ata që janë kontribuuesit më
të mëdhenj për funksionimin e
vazhdueshëm të administratës
publike, të shërbimeve publike
si mësuesit, zjarrfikësit, policët,
ushtarët, administrata publike,
pra profesionistët që punojnë
këtu, të përfitojnë më së shumti
nga kjo rritje. “Gjithsesi, edhe
në diskutimet që kemi pasur me
partnerët tanë ndërkombëtarë,
saktësisht me Fondin Monetar
Ndërkombëtar, ka qenë një
negocim i vazhdueshëm që ata
t’i bindim, dhe falë disiplinës
fiskale dhe maturisë sa iu
përket politikave fiskale që
kemi treguar në katër vitet e
fundit, ka qenë më e lehtë që të
binden që të shkojmë me këtë
version”, ka thënë ministri
Murati.
Edhe Murati ka thënë një
shpjegim për rritjen e pagave.
“Rritja pra bëhet në dy faza (dy

Tre muaj para zgjedhjeve, 
Kurti merr vendim për rritjen 
e pagave në sektorin publik

Kryeministri i vendit, Albin Kurti, ka
paralajmëruar rritjen e pagave në sektorin
publik nga janari i vitit 2025. Kurti ka bërë
me dije se vlera e koeficientit do të mbetet
110 euro, por do të rritet koeficienti për 1
njësi, gjysmë njësie në janar dhe gjysmë në
korrik. “Shprehur në vlerë monetare, i bie që
të gjithë të punësuarit në sektorin publik,
pagat për ta do të rriten për 55 euro duke
filluar nga janari, dhe për 110 euro nga muaji
korrik i vitit të ardhshëm 2025”, ka thënë
Kurti në konferencën për medie 

hapa), në mënyrë që të
mundësohet përfshirja edhe
brendapërbrenda kufirit
buxhetor. Pra fillimisht rritja do
të bëhet me gjysmë njësie të
koeficientit nga janari, nga
pagat e janarit, apo përkthyer në
vlerë monetare 55 euro bruto për
të gjithë të punësuarit. Kurse nga
korriku hyn në fuqi edhe pjesa e
dytë e rritjes, gjysma tjetër e
koeficientit, për të rezultuar në
një koeficient të plotë, pra 110
euro shtesë për secilin të
punësuar në sektorin publik,
rritje e pagës”, ka thënë ministri
Murati, duke shtuar se kjo është
çfarë kanë arritur të bëjnë si

qeveri. “Besoj që është lajm tepër
i mirë për të gjithë të punësuarit
në sektorin publik, sepse kemi
dëgjuar kohën e fundit që ka
pasur premtime të
paqëndrueshme dhe të pasakta
e që nuk përkojnë as me
realitetin buxhetor e as me
ligjshmërinë dhe kornizën
ligjore. Mirëpo kësisoj, ne po
arrijmë që, duke ndryshuar
formulën e kalkulimit dhe
formulën e rritjes, rritja të
shpërndahet me tepër tek ata që
kanë paga më të ulëta, si
përqindje pra edhe mbi 20 % deri
në 25 apo 30 % për disa raste
specifike”, ka deklaruar Murati.

Në Komisionin për Ekonomi diskutohet 
për raportin vjetor të ARKEP-it

PRISHTINË, 29 TETOR - Komisioni
për Ekonomi, Industri,
Ndërmarrësi dhe Tregti,
udhëhequr nga Jeta Statovci,
nënkryetare, mbajti mbledhjen
e radhës, me pikat e parapara
për këtë rend dite. Në këtë
mbledhje të pranishëm për të
diskutuar rreth raportit vjetor të
Autoritetit Rregullativ të
Komunikimeve Elektronike dhe
Postare - ARKEP, për vitin 2023
dhe për të dhënë sqarime më të
detajuara, ishin përfaqësuesit e
këtij institucioni.  
Sa iu përket aktiviteteve të
realizuara, siç u tha në
mbledhje, ndahen në dy
kategori: aktivitetet kryesore, siç
janë dhënia e resurseve në
shfrytëzim për 20 vjet për

Telekomin e Kosovës dhe për
Ipko Telekomunication,
fuqizimi i mëtutjeshëm i të
drejtave të konsumatorëve, duke
i obliguar kompanitë për rritje të
transparencës drejt
konsumatorëve, hartimi i
dokumenteve të nevojshme për
procesin e varshmërisë së
numrave etj. 
Ndërkaq sa iu përket aktiviteteve
ditore, përfaqësuesit e ARKEP-it
theksuan nënshkrimin e disa
marrëveshjeve të reja për
bashkëpunim me shtetet fqinje,
siç janë Shqipëria, Maqedonia e
Veriut dhe Mali e Zi. 
Më pas, anëtarët e komisionit
parashtruan pyetjet për
përfaqësuesit e ARKEP-it, për të
cilat u diskutua gjatë.

Konjufca pret në takim ministrin saudit të Haxhit
dhe Umres në vizitën e tij të parë në Kosovë

PRISHTINË, 29 TETOR - Kryetari i
Kuvendit të Kosovës, Glauk
Konjufca, ka pritur të martën në
takim ministrin e Haxhit dhe
Umres të Mbretërisë së Arabisë

Saudite, Tawfiq Al-Rabiah, ku
ishin të pranishëm edhe
ambasadori jorezident i
Mbretërisë së Arabisë Saudite,
Faisal bin Ghazi Hifzi, si dhe

kryetari i Bashkësisë Islame të
Kosovës, Naim Tërnava.
Kryekuvendari Konjufca i uroi
mirëseardhje ministrit Tawfiq Al-
Rabiah në vizitën e tij të parë në

Republikën e Kosovës dhe
shprehu nevojën e thellimit të
mëtejshëm të bashkëpunimit mes
dy vendeve.
Në takim u bisedua për disa

çështje të interesit të përbashkët,
duke përfshirë lehtësimin e
udhëtimit të qytetarëve në të dy
vendet dhe qarkullimin e mallrave
apo shërbimeve, për nevojën e
formimit të delegacioneve të
bizneseve si një mekanizëm për ta
nxitur rritjen e bashkëpunimit
ekonomik, diskutuan rreth
përfitimit nga përvojat dhe
kapacitetet në fushën e IT-së, si
dhe për bashkëpunimin që
mundëson në mënyrë sa më
optimale ushtrimin e jetës
shpirtërore të qytetarëve.
Në këtë kontekst, Tawfiq Al-Rabiah
informoi mbi platformën e-Visa të
Arabisë Saudite, si infrastrukturë
digjitale që lehtëson procedurat e
vizitave, prej së cilës përfitojnë
edhe personat që vizitojnë këtë
vend për të ushtruar rite fetare të
jetës shpirtërore dhe besimit.
Ai tha se Arabia Saudite, si në të
kaluarën, do të vazhdojë ta
mbështesë Republikën e Kosovës,
me gatishmëri për të thelluar
gjithnjë e më shumë
marrëdhëniet e mira midis dy
vendeve.

Përfaqësuesit e opozitës kanë
reaguar pas lajmit të
kryeministrit Kurti se do të rriten
pagat në sektorin publik nga
janari i vitit të ardhshëm.
Kryetari i LDK-së, Lumir
Abdixhiku, ka dhënë një
premtim tjetër, që e tejkalon
vendimin e qeverisë Kurti sa i
përket rritjes së pagave. Sipas
Abdixhikut, në javën e parë që ai
vjen në qeveri, koeficienti do të
bëhet 150 euro. “Po e përsëris, që

në javën e parë të qeverisjes
sime, koeficienti i pagave do të
bëhet 150 euro! Ndryshimi po
vjen!”, ka shkruar Abdixhiku në
“Facebook”.
Edhe anëtari i kryesisë së PDK-
së, Arben Mustafa, ka reaguar
ndaj paralajmërimit të
kryeministrit Albin Kurti për
rritjen e pagave të shërbyesve
publikë. Mustafa ka shkruar në
“Facebook” se nuk përmirësohet
standardi i jetesës duke u arnuar

me nga gjysmë koeficienti.
“Qeveri e harrnimeve! Një qeveri
që tërë mandatin e ka shpenzuar
tu shpërnda lëmoshë, po e
përfundon mandatin duke
premtuar vazhdim të lëmoshës.
Nuk përmirësohet standardi i
jetesës duke u harrnuar me nga
gjysmë koeficienti. Tani është
koha të ecim përpara me
kryeministrin Bedri Hamza, për
përmirësim të vërtetë të jetës në
Kosovë!”, ka shkruar Mustafa.

Reagon opozita, rritjen 
e pagave e quan arnim

PRISHTINË, 29 TETOR - Instituti i
Kosovës për Drejtësi (IKD) ka
publikuar raportin “Mungesa e
kontratave kolektive - dështimi
për të siguruar dialog social dhe
mbrojtje kolektive të
punëtorëve”. 
Naim Jakaj, hulumtues i lartë në
IKD dhe autor i raportit, tha se
mungesa e kontratave kolektive
është duke dëmtuar të drejtat e
punëtorëve në Kosovë. Ai tha se
mbi 90 % e projektligjeve që
lidhen me mbrojtjen sociale të
punëtorëve, të planifikuara për
miratim prej vitit 2021, nuk janë
miratuar, siç janë Projektligji i
Punës, Projektligji për
Inspektoratin e Punës,
Projektligji për Sigurinë dhe
Shëndetin në Punë.
Jakaj u shpreh i shqetësuar edhe
për mungesën e Këshillit
Ekonomiko-Social (KES). Sipas
tij, një organ kyç për dialogun
social dhe mbrojtjen e
punëtorëve në sektorin publik,

duke shtuar se përgjegjëse për
mosformimin e KES është
Ministria e Financave. Ai
shpjegoi se mungesa e KES-it po
pengon mundësinë e
punëtorëve për t’i negociuar
kushtet e punës dhe arritjen e
Marrëveshjes së Përgjithshme
Kolektive. Sipas tij, nëse
Ministria e Financave nuk
ndërmerr hapa për
funksionimin e KES-it, IKD-ja do
ta padisë këtë ministri. “Me
ardhjen në pushtet ata kaluan në
një qasje krejtësisht tjetër, duke
nisur një luftë ndaj rolit sindikal
dhe duke dëmtuar këtë
bashkëpunim të rëndësishëm.
Sindikatat dhe përfaqësuesit e
tyre ishin cak i sulmeve të
vazhdueshme si nga
kryeministri Kurti, ministri
Murati dhe eksponentë të partisë
në pushtet. Aktualisht në Kosovë
nuk ka një punëtor që mbrohet
nga kontratat kolektive, gjë që
është një situatë e pashembullt

dhe tepër shqetësuese”, theksoi
ai, duke shtuar se kjo gjendje
pengon ndjeshëm sigurinë dhe
drejtësinë sociale në vend. “Ligji
aktual për punën është i
pamjaftueshëm për t’iu përgjigjur
sfidave të reja në tregun e punës,
dhe kjo është arsyeja që sot kemi
një numër të madh të çështjeve

gjyqësore nga punëtorët që
kërkojnë drejtësi për të drejtat e
tyre. Tërheqja nga Kontrata
Kolektive në mënyrë të
njëanshme dhe pa paralajmërim
nga Ministria e Arsimit, Shkencës,
Teknologjisë dhe Inovacionit me
Sindikatën e Bashkuar të Arsimit,
Shkencës dhe Kulturës dhe, në

anën tjetër, tërheqja nga Kontrata
Kolektive në mes të Ministrisë së
Shëndetësisë dhe Federatës së
Shëndetësisë, përbëjnë cenim të
të drejtave sociale të garantuara
me legjislacionin në fuqi në
Kosovë dhe sipas standardeve të
Organizatës Ndërkombëtare të
Punës. Pasojat e mosformimit të
KES-it janë të shumta dhe të
ndjeshme. Pa një KES funksional,
punonjësit nuk kanë një entitet
juridik të përfaqësimit për të
diskutuar dhe negociuar për
kushtet e punës dhe të drejtat e
tyre”, ka thënë Jakaj.
Atdhe Hykolli, kryetar i BSPK-së,
tha se me kërkesat e tyre për
funksionimin e KES-it duan që
vetëm të zbatohet ligji.
Rrahman Jasharaj, kryetar i
SBAShK-ut, tha se me qasjen e
qeverisë karshi sindikatave, me
mungesën e kontratës kolektive
dhe të dialogut social, Kosova
është një vend me demokraci jo
të plotë.

Sindikatat ankohen për mosfunksionimin 
e Këshillit Ekonomiko-Social, 

IKD-ja paralajmëron padi ndaj MF-së

PRISHTINË, 29 TETOR - Komisionit
për Arsim, Shkencë, Teknologji,
Inovacion, Kulturë, Rini dhe
Sport, udhëhequr nga kryetari
Ardian Gola, mbajti mbledhjen e
radhës, në të cilën u shqyrtuan
në parim dy projektligje.
Gjatë kësaj mbledhjeje i
pranishëm ishte edhe ministri
për Kulturë, Rini dhe Sport,
Hajrulla Çeku, i cili e paraqiti dhe
arsyetoi Projektligjin për
Inspektoratin Qendror të
Trashëgimisë Kulturore përmes

të cilit, siç theksoi ministri, do të
themelohet Inspektorati
Qendror i Trashëgimisë
Kulturore si agjenci ekzekutive,
duke mundësuar përmirësimin e
kushteve të ruajtjes dhe
mbrojtjes së trashëgimisë
kulturore në vend. 
Pas shqyrtimit Komisioni i dha
mbështetje të plotë këtij
projektligji, duke e proceduar
tutje për shqyrtim të mëtejmë në
Kuvend.
Ministri Çeku, po ashtu, e

paraqiti dhe arsyetoi edhe
Projektligjin Kundër Dukurive
Negative në Sport. Ministri Çeku
theksoi se ky projektligj do të ketë
efekt të drejtpërdrejtë në
minimizimin e dukurive negative
në sport si dhe do të kontribuojë
si një aktivitet shoqëror, edukues
dhe kulturor, që ndikon edhe në
shëndetin dhe mirëqenien e
sportistëve. Ky projektligj mori
përkrahjen e anëtarëve të
komisionit për procedim të
mëtejmë në Kuvend.

Projektligji për Inspektoratin Qendror 
të Trashëgimisë Kulturore merr përkrahjen

e Komisionit për Arsim

Prishtinë, 29 tetor - Presidentja e
Kosovës, Vjosa Osmani, ka uruar
homologun turk, Recep Tayyip
Erdogan, me rastin e Ditës së
Republikës. Në “X”, Osmani ka
uruar që fryma e unitetit dhe
solidaritet të mbizotërojë në
Turqi. “I nderuar president
Erdogan, në këtë ditë të
rëndësishme kur populli turk

feston Ditën e Republikës, ju
uroj që fryma e unitetit dhe
solidaritetit të mbizotërojë në të
gjithë vendin tuaj”, ka shkruar
Osmani.
Presidentja ka shprehur
falënderimet për mbështetjen e
palëkundur të Turqisë për
Kosovën. “Populli i Kosovës i
shpreh falënderimet e sinqerta

Turqisë për mbështetje të
palëkundur dhe miqësi të
vazhdueshme gjatë këtyre
viteve. Jemi të vendosur ta
forcojmë më tej partneritetin
tonë dhe shpresojmë të
shfrytëzojmë me entuziazëm
mundësitë që ofron
bashkëpunimi ynë”, ka shkruar
Osmani.

Osmani në turqisht uron Erdoganin për Ditën e Republikës: Jemi të vendosur ta forcojmë partneritetin tonë

Prishtinë, 29 tetor - Ministri i
Bujqësisë, Pylltarisë dhe
Zhvillimit Rural, Faton Peci, ka
marrë pjesë në hapjen e sesionit
të parë informues të Skemës së
Granteve 2024-2027. Ai ka thënë
se ky projekt synon ta
mbështesë zhvillimin e
qëndrueshëm të sektorit
bujqësor në zonat rurale
përmes agroturizmit dhe
ekoturizmit. “Sot mbajtëm

sesionin e parë informues në
komunën e Mitrovicës për ta
prezantuar Skemën e Granteve
në kuadër të projektit prej 20.2
milionë eurosh, i cili realizohet
në partneritet me qeverinë
gjermane dhe GIZ. Ky projekt
synon ta mbështesë zhvillimin e
qëndrueshëm të sektorit
bujqësor në zonat rurale
përmes agroturizmit dhe
ekoturizmit. Jemi të angazhuar

për t’i fuqizuar fermerët dhe
sipërmarrësit tanë. Këtë e
bëjmë duke ofruar mundësi
investimi dhe mbështetje
financiare. Sesionet informuese
do të vazhdojnë në të gjitha
komunat e Kosovës, duke
siguruar që të gjithë të kenë
qasje në informacion dhe
mundësi për të përfituar nga
skema”, ka thënë ministri i
Bujqësisë, Faton Peci.

Paraqitet skema e granteve, Peci: Jemi të angazhuar për t’i fuqizuar fermerët dhe sipërmarrësit tanë

PRISHTINË, 29 TETOR - Aleanca
Kosovare e Bizneseve (AKB) ka
shënuar 22-vjetorin e
themelimit. Kryetari i saj, Agim
Shahini, ka thënë se këto 22 vjet
kanë qenë të vështira, me sfida e
me plot pengesa. Mirëpo
Shahini ka theksuar se
rrugëtimi i AKB-së nuk ka qenë
vetëm mandat, por edhe
mision për ta zhvilluar
ekonominë e Kosovës. “Në 22-
vjetorin e udhëtimit tonë të
përbashkët me ju, në emër të
AKB-së ne po ecim bashkë tash
e 22 vjet. Udhëtimi ynë nuk
është mandat por mision, e cila

do të fokusohet në rritjen e
zhvillimit ekonomik të vendit,
mbi të gjitha, rritjen e prodhimit
vendor. Gjatë 22 viteve patëm
suksese të njëpasnjëshme, por
ende misionin nuk e kemi
realizuar. Misioni ynë është ta
zhvillojmë dhe ta rrisim
prodhimin vendor. Do të duhet
të rritet vetëdija kombëtare për
prodhimet vendore”, ka thënë
Shahini, duke theksuar se
rrugëtimi i AKB-së nuk ka qenë i
lehtë. “Ne sot e kemi tavolinën
plot, me bizneset
bashkëthemeluese, njerëz që
vijnë nga biznesi, politika,

kultura dhe sporti”, ka pohuar
ai. 
Shahini i ka bërë thirrje Qeverisë
së Kosovës të dialogojë me AKB-
në në mënyrë që të rritet
zhvillimi ekonomik. “Fuqizimi
ekonomik nuk vjen nga
deklarimet e thata. Ftesa jonë
është, të gjithë këtu që jemi dhe
ata që na dëgjojnë të
bashkëpunojnë mendjen dhe ta
zhvillojmë ekonominë e vendit,
sepse është e vetmja shpresë për
të qenë shtet qysh dëshirojmë.
Kosova ka arritur shumë, por jo
në arritjet e dëshirueshme”, ka
thënë Shahini.

AKB-ja shënon 22-vjetorin e themelimit, Shahini: Mision kemi rritjen e prodhimit vendor

PRISHTINË, 29 TETOR - Ministri i
Mjedisit, Planifikimit Hapësinor
dhe Infrastrukturës, Liburn Aliu,
së bashku me Ali Bin
Mohammed Rajab,
zëvendëspresident ekzekutiv
për Transportin Ajror dhe
Bashkëpunimin Ndërkombëtar
nga Autoriteti i Përgjithshëm i
Aviacionit Civil, kanë
nënshkruar marrëveshjen për

shërbime ajrore ndërmjet
Republikës së Kosovës dhe
Mbretërisë së Arabisë Saudite.
Me këtë rast, Aliu tha se kjo
marrëveshje është me rëndësi
të veçantë për aviacionin civil, e
cila krijon mundësinë për nisjen
e linjave ajrore direkte ndërmjet
të dy vendeve.
Ali Bin Mohammed Rajab,
zëvendëspresident ekzekutiv

për Transportin Ajror dhe
Bashkëpunimin Ndërkombëtar
nga Autoriteti i Përgjithshëm i
Aviacionit Civil, tha se
marrëveshja mundëson
udhëtimin e qytetarëve,
qarkullimin e mallrave dhe
shërbimeve si dhe ta nxisë
zhvillimin e biznesit në të dyja
vendet në mënyrë sa më
efikase.

Ceremonia e nënshkrimit u
realizua në prani të delegacionit
të lartë shtetëror të Mbretërisë
së Arabisë Saudite, të prirë nga
ministri për Haxh dhe Umrah
Tawfig Fawazan Alrabiah,
bashkë me zëvendësministrin
dhe zyrtarë të tjerë të lartë
shtetërorë sauditë të cilët po
qëndrojnë për një vizitë në
Kosovë për t’i “forcuar edhe më

tej raportet e shkëlqyera
ndërshtetërore me nisma dhe
marrëveshje të ndryshme në
interes të të dyja vendeve”.

Kosova dhe Arabia Saudite, marrëveshje për nisjen e linjave ajrore direkte

‘Volkswagen’-i do t’i mbyllë 
tri fabrika në Gjermani

BERLIN, 29 TETOR - “Volkswagen”-
i i ka njoftuar përfaqësuesit e
punëtorëve se dëshiron t’i
mbyllë të paktën tri fabrika në
Gjermani, tha të hënën kryetarja
e këshillit të punëtorëve të
kompanisë, Daniela Cavallo.
Cavallo tha në një takim me
punëtorët e “Volkswagen”-it në
selinë e kompanisë në
“Volfsburg” se menaxhmenti ka
për qëllim t’i shkurtojë vendet e
punës në fabrikat e tjera,
raportoi agjencia gjermane e
lajmeve, DPA.
Ajo tha se “të gjitha fabrikat e VW
janë të prekura nga këto plane.
Askush nuk është i sigurt”.
Kompania nuk ka dhënë hollësi

rreth planeve të saj. Por, shefi i
personelit, Gunnar Kilian, tha në
një komunikatë se “fakti është se
gjendja është serioze dhe
përgjegjësia e partnerëve
negociuese është
jashtëzakonisht e madhe”,
raportoi DPA.
“Volkswagen”-i tha në fillim të
shtatorit se ndryshimet në
industrinë e automjeteve
nënkuptojnë se kompania nuk e
përjashton mundësinë e
mbylljes së fabrikave në vend
dhe se do të detyrohet të heqë
dorë nga zotimi për mbrojtjen e
vendeve të punës, i cili ka qenë
në fuqi prej vitit 1994 dhe pritej
të mbetej i tillë deri më 2029.

Shefi ekzekutiv i “Volkswagen”-
it, Oliver Blume, i përmendi
konkurrentët, përkeqësimin e
pozicionit të Gjermanisë si vend

prodhues dhe nevojën për të
“vepruar në mënyrë
vendimtare”. “Pa masa
gjithëpërfshirëse për ta kthyer

konkurrencën, ne nuk do të jemi
në gjendje të bëjmë investime të
mëdha në të ardhmen”, tha
Kilian.
Prodhuesit evropianë të
automjeteve janë duke u
përballur me konkurrencë të
madhe nga veturat elektrike
kineze që kushtojnë lirë.
“Volkswagen”-i tha muajin e
kaluar se rezultatet
gjashtëmujore të kompanisë
tregojnë se ajo nuk do ta arrijë
cakun e saj prej 10 miliardë
eurosh për ruajtjen e
shpenzimeve deri në vitin 2026.
“Volkswagen”-i i ka 120 000
punëtorë në Gjermani në dhjetë
10 fabrika.

ZKA-ja dhe KLSh-ja angazhohen për përmirësimin
e auditimit publik në Kosovë dhe Shqipëri
Qendresa RAMA

PRISHTINË, 29 TETOR - Auditorja e
përgjithshme e Republikës së
Kosovës, Vlora Spanca, ka pritur
në vizitë kryetarin e Kontrollit të
Lartë të Shtetit të Republikës së
Shqipërisë, Arben Shehu, me
bashkëpunëtorë. Takimi me
drekë pune pati për qëllim
diskutimin gjithëpërfshirës të
temave me interes të përbashkët
në shërbim të përmirësimit të
auditimit publik në Kosovë dhe
Shqipëri.  
Auditorja e përgjithshme Vlora
Spanca vlerësoi bashkëpunimin
e deritanishëm me Shehun dhe

KLSh-në si dhe shprehu
përkushtimin e saj dhe të ZKA-së
për forcimin e mëtejshëm të këtij

bashkëpunimi vëllazëror dhe
institucional. Ajo theksoi se puna
e përbashkët përgjatë këtyre tri

viteve ka qenë model frymëzues i
solidaritetit dhe përkushtimit
ndaj transparencës dhe
llogaridhënies publike. “Takimi
jonë sot, përveçse është një
mundësi e mirë për t’i ndarë
përvojat tona profesionale,
përfaqëson edhe një çast për t’i
forcuar lidhjet tona miqësore dhe
institucionale. Ndërveprimi i
vazhdueshëm në mes të KLSh-së
dhe ZKA-së prodhoi rezultate të
prekshme dhe ngriti standardet e
punës tonë. Punuam së bashku
për t’i avancuar kapacitetet
profesionale për të siguruar që
qytetarët tanë të kenë
institucione më të përgjegjshme
dhe shërbime më cilësore”, ka

deklaruar Spanca. 
Kryetari i Kontrollit të Lartë të
Shtetit (KLSh), Arben Shehu,
shprehu mirënjohjen për pritjen
dhe bashkëpunimin e
vazhdueshëm. Ai tha se takimet e
tilla janë gjithmonë të
mirëseardhura sepse i shërbejnë
forcimit të lidhjeve tona të
veçanta dhe punës profesionale
me qëllim të përmirësimit të
punës audituese dhe rritjes së
rezultateve në të dy vendet.
Përveç diskutimeve profesionale,
delegacionet realizuan një vizitë
kulturore në qytetin e Prizrenit
për të njohur më afër pjesë të
rëndësishme të historisë së
përbashkët të dy vendeve. 

Shkruan: HHajdin ABAZI

Albin Kurti, ndonëse po mbahet
sikur është i qetë, në të vërtetë ai
është në siklet të madh, pasi po
përballet me rrjedhojat e
veprimeve të veta politike
përgjithësisht e posaçërisht me
ato të qeverisjes së tij. E keqja këtu
është se pasojat po i vuan Kosova
në shumë aspekte, si prishje e
imazhit, averzion te partnerët,
ngecje, bllokadë, ftohje
relacionesh e deri te sanksionet
(që për ta zbutur po quhen vetëm
“masa”), kurse vetë shkaktari i
tyre, kryeministri Albin Kurti,
asnjë pasojë ende nuk e ka ndier
në lëkurën e tij (ndonëse, nuk
besoj se do të mbetet pa asgjë në
të ardhmen). Prandaj, ai paraqitet
si komod, kur, në fakt, çdo njeri
me ndërgjegje, nuk do të ndihej
aspak i tillë, po do të duhej të ishte
thellësisht i brengosur dhe,
mbase, kaherë edhe të kishte
dhënë dorëheqjen. Por pushteti
është tepër i ëmbël, joshës e
magjepsës, sa po të futi në orbitën
e tij gravitacionale, nuk të lëshon
dot; ndaj dhe Albini nuk gjen dot
forcën që të çlirohet nga verbëria
magjepsëse e pushtetit, ashtu si
thuaja të gjithë kryeministrat e
deritashëm të Kosovës e
përgjithësisht të Ballkanit.

*
Po qe se shihet realisht, qëndrimi
radikal i Albin Kurtit, i cili është
dizajnues i politikave të LV-së, ka
qenë i këtillë që nga fillimi. Ai ishte
jo vetëm mohues, por edhe
nihilist. Gjithçka që ishte bërë, që
kishte arritur Kosova, politikanët
vendor, me kontributin edhe të
ndërkombëtarëve dhe sidomos
me mbështetjen e ShBA, ai u
kishte dalë kundër jo vetëm
verbalisht, por edhe me protesta
ku pati dhe të vrarë. Azganllëku i
tij politik që kishte ushqyer bindjet
e anëtarëve me frymë
antiamerikane, u shpreh sidomos
kur nuk hezituan aspak ta
sulmonin fizikisht ambasadoren
amerikane. Kurse amoraliteti i tij
politik u shfaq kur ai, në stilin e
filmave western, shpërndante
fletërrufe “Kërkohet i gjallë a i
vdekur” Ibrahim Rugova e
Hashtim Thaçi, për rrenën se gjoja
do ta bënin pavarësinë; dhe kur
pavarësia u shpall - jo vetëm nuk
kërkoi falje për njollosjen dhe
denigrimin që u kishte bërë të
apostrofuarve, por, çka është edhe
më absurdja, as nuk e ka “njohur”
e as “pranuar” shpalljen e
pavarësisë - ai është deklaruar për
një Republikë të tij: Republikën e
tretë. Ai kishte bindur të tjerët

rreth tij se ndaj kastave politike në
pushtet nga paslufta gënjeshtra e
shpifja ishin që duhej bërë, jo
vetëm kur e për çka e meritonin,
por për gjithçka me qëllim
komprometimi, mbjellje
mosbesimi, dyshimi, dëshpërimi,
humbje shprese, zhgënjimi dhe
demoralizimi, ashtu që ata të
bëheshin sinonim i së keqes. Dhe,
realisht, ai pati mjaft sukses, edhe
për faktin se u bënë jo pak gabime
nga pushtetarët, që, dashje pa
dashje, sikur konfirmonin ato që
po trumbetonte propaganda e
Albin Kurtit.

*
Pushtetarët përgjithësisht, e
posaçërisht liderët e dalë nga lufta
çlirimtare e Kosovës, ishin treguar
neglizhentë, e kishin nënçmuar
dhe e kishin konsideruar të
parrezikshëm e të pa gjasshëm
për të ardhur në pushtet Albin
Kurtin me qëndrimet dhe
politikat e tij, sa madje ndonjëherë
e shihnin edhe me simpati.
Kalkulimet ishin të gabuara, tepër
me këndvështrim të ngushtë: se
perëndimi do të shihte rrezikun
që paraqiste Albini po të vinte në
pushtet, dhe do të ishte i kënaqur
me liderët pro-perëndimor dhe
që, me pak presion intern, bënin
ashtu sikurse u kërkonin vendet
euro-atlantike e sidomos SHBA.
Ndërkohë Albini shkonte duke u
radikalizuar, por edhe duke e
fituar përkrahjen, simpatinë dhe
mbështetjen. Ai nuk hezitoi t’i
çonte militantët e vet te shtëpia e
kryeministrit dhe ta kanosnin
duke i thirre “Isë, Isë, argat i
Serbisë!”; madje edhe t’i vinte
pengesa me gozhda për t’ia
shpërthyer gomat e veturës
zyrtare. Ai organizonte militantët
për t’i gjuajtur me vezë politikanë
nga parti të ndryshme, për t’i
njollosë dhe përdhosë. Tashmë ai
ishte bërë aq i fuqishëm, sa nuk
mund të ndalej dot.
Dhe, kur hyri si grup parlamentar
LV, tashmë ishte një subjekt
ndonëse jo i madh në fillim, por
me vendosmëri e radikalitetin e
vet, arriti ta bënte fuzë Kuvendin e
Kosovës. Madje, arriti edhe të
hedhë gaz lotsjellës dhe ta kthejë
kuvendin, që duhej të ishte arenë
e debatit dhe e dialogut, në arenë
betejash.
Ishin largpamëse, që koha i
vërtetoi deri më sot, ato që i pati
thënë Kadri Veseli, asokohe
Kryekuvendar, se Kosova do t’ia
shohë sherrin Albin Kurtit po qe se
vjen në pushtet. Kur kjo u tha,
ishte vonë, sepse ai kishte fituar
simpatinë te qytetarët, pikërisht
për shkak të guximit që t’u
kundërvihej disa personaliteteve
që dukeshin të paprekshëm si
zotat e Olimpit, të cilët i
denigronte me shpifje, fyerje,
njollosje, gënjeshtra e çka jo - dhe
asgjë nuk ndërmerrej, as dhe padi
personale.

*
Albin Kurti një herë u përballë me
parimet e veta dhe, me sa duket,

gjatë atij asketizmi politik, kishte
reflektuar dhe aty e kishte mbytur
besnikërinë ndaj parimeve dhe
etikës. 
Ka të bëjë me kufizimin e
mandateve të zgjedhjes së një
personi kryetar partie për shumë
herë, ashtu që të vlente rrotacioni.
Për të treguar veten si parimor dhe
që i qëndronte besnik qëndrimit,
hoqi dorë nga konkurrenca dhe
hapi rrugë: kryetar u zgjodh Visar
Ymeri. Ndonëse nën hije, edhe
asokohe autoriteti i vërtetë i LV
ishte Kurti dhe asnjë tjetër.
Koha kur Kurti nuk qe në krye të
LV, pavarësisht se kishte
autoritetin e një të shenjti brenda
saj, duket se e ka bërë të reflektojë.
Megjithatë, kishte përjetuar
mungesën e të mos qenit në
epiqendër, ndaj dhe kishte
menduar revizionimin e parimit
dhe të moralit që rridhte prej tij,
ashtu që ai të mund të vinte sërish
në udhëheqje. 
Por brenda LV ishin krijuar
tashmë besniket e atij parimi, të
cilët reaguan dhe shprehën
mospajtime. Përfundimi, ata u
larguan nga LV, disa krijuan një
subjekt tjetër politik, disa mbetën
të painkuadruar askund. 
Pavarësisht prej kritikave me bazë
që i bënin këta, Kurti tregohej i
shurdhër në opinion ndaj tyre,
kurse brenda subjektit partiak i
amortizonte. Ai, kësisoj, po
tregonte se kishte kuptuar forcën
e të qenit në krye të partisë, të rolit
përcaktues e dirigjues, dhe aq
shumë ishte i kapur pas saj, sa nuk
hezitoi aspak të konfrontohej me
disa prej figurat më besnike të LV;
me çka po shprehte një
vendosmëri në luftën për pushtet.
Ai nuk ishte më njeriu që kishte
kauza e që ato i kishte primare,
por ai vet u bë kauzë brenda LV
dhe gjithçka duhej t’i vihej atij nën
kontroll e të bëhej ashtu sikurse
thoshte ai, qoftë edhe kur ishte
krejt e kundërta me ato që kishte
deklaruar më parë! Fjala e tij,
urdhri i tij ishin ato që vlenin ne
momentin kur jepeshin, dhe
askush nuk duhej kontestuar ose
vënë ato në dyshim, por vetëm
duheshin zbatuar thjesht sepse
“po thoshte ai”. Kështu, Kurti u bë
kriter, parim, vlerë e parametër e
jo ligjet! 

*
Me konsekuencë, duke ndërtuar
një narracion të gënjeshtërt dhe
mashtrues, vetëm se me pak
ingrediensa të vërtetash që të
dukeshin si të vërteta të plota,
Albin Kurti shkoi duke forcuar
autoritetin e tij jo vetëm te LV, por
edhe më gjerë.
Këtë e arriti me kauza, të cilat i
kishte stisur, por jo edhe që
mendonte t’u përmbahej; vetëm
se ato ishin të tilla që shumë
qytetar i kishin shpresuar, i kishin
pritur por ato nuk kishin
ndodhur nga asnjë qeveri. E tash,
një lider që kishte një të kaluar
publike jo pa peshë, po paraqitej
si një Mesi, i cili do t’i rregullonte
të gjitha ato që ishin bërë gabim,

keqndërtuar dhe që ishin
infektuar e pushtuar apo kapur
nga “hajnat” e “kriminelët” e
“banditët.
Bashkimi kombëtar. Albini
pikërisht këtë e trumbetonte si
strategji të programit. Por kur
erdhi në pushtet (Qeveria Kurti
1), e harroi këtë kauzë dhe nuk e
zuri fare në gojë; kurse më pas
(në Qeverinë Kurti 2), zgjodhi
Shqipërinë të deklaronte se
Kushtetuta e Kosovës nuk e
lejojnë bashkimin kombëtar. Me
këtë, ai hoqi de facto dorë prej
qëllimit kryesor kombëtar. Si për
ta dëshmuar këtë, ai i acaroi
raportet me kryeministrin Rama,
vetëm sepse ky nuk po bënte
sikurse po donte Kurti! Për
kryeministrin e Kosovës nuk çon
peshë aspak se kush çka është
ose çka ka qenë, po kriteri i vetëm
është se a e njeh Kurtin si lider.
Nëse jo, mjaftonte kjo që t’i
kundërvihej, sikurse bëri në
Maqedoninë e Veriut, por edhe
në Luginë të Preshevës.
Çkapja e shtetit. Ishte një kauzë
me të cilën kishte kapur një prej
problemeve reale që ishin
shfaqur në shtetndërtimin e
Kosovës. Albini e theksonte
“kapjen e shtetit” gjithandej,
duke përmendur emra,
institucione. Dhe premtonte se ai
do të ishte i pa kompromis për ta
çkapur shtetin. Dhe kur erdhi në
pushtet (sidomos në Qeverinë
Kurti 2), njëmend e çkapi shtetin,
duke larguar nga postet,
pavarësisht meritave dhe
profesionalizmit, vetëm pse ishin
vendosur nga partitë e tjera dhe
nga kryeministra të tjerë. Kjo, do
të ketë bërë jehonë te njerëzit e
thjeshtë, dhe do të jetë dukur se
po “çlirohet shteti nga kapja”
(sikurse pati thënë kandidati për
kryetar komune në Shtime, se
ardhja e LV në pushtet do të ishte
një çlirim). Por nuk shihnin se
ç’po ndodhte më tej: se Albini po
të njëjtën gjë: po e kapte shtetin,
shumë më keq, më hapur e
publikisht se sa asnjë
kryeministër tjetër më parë. Dhe
përmes tyre, duke i përdorur si
leva apo masha, ai godiste të
tjerët, njerëz të partive të tjera ose
edhe të paparti, por çuditërisht
asnjë të LV! [Madje, nëse është e
vërtetë, kjo që brenda AKI-së
është ngritur një grup për
përcjelljen e gazetarëve Berat
Buzhala, Lirim Mehmetaj, Ilir
Mirena dhe Vehbi Kajtazi, vetëm
pse këta publikojnë skandalet
dhe korrupsionin - e një qeveri që
frikësohet nga liria e gazetarisë
tregon se ka për të fshehur të
këqija të rënda; pra nëse kjo është
e vërtetë - atëherë, në këso
përmasash, është njëmend tepër
shqetësuese; sigurisht, jo pse
ndokush mund të vihet nën
llupën e AKI-së e kjo do të ishte
korrekte kur bazohej në burimet
të besueshme dhe faktografi, por
jo kur bëhet me porosi e në
funksion të një partie - dhe
pikërisht te kjo është
shqetësimi!). Prej të gjitha

institucioneve të pavarura, ka
mbetur vetëm gjyqësia ku Albini
nuk ka dështuar ta kapë - dhe
shyqyr zotit, se po ta bënte edhe
këtë, atëherë të gjithë ne që kemi
mendime e qëndrime kritike
ndaj Albin Kurtit do të
targetoheshim e do të
akuzoheshim për kriminel,
spiunë, tradhtarë e çka jo!
Lufta kundër nepotizmit. Ishte
një kauzë tjetër, së cilës fort i
kishte rënë Albini. Kjo, po, ishte
një kauzë drejtë. Nepotizmi
kishte marrë përmasa
shqetësuese, dhe radikaliteti i tij
në targetimin e kësaj, në
Kuvendin e Kosovës dhe në
opinion, ishte ajo që ngjalli
shpresën se ardhja e tij
kryeministër, do të shuante këtë
të keqe. Shumë të rinj sidomos
do të kenë besuar se ai do ta
bënte këtë, që të ju profesionistët
dhe meritorët të vinin në
shprehje. Por ai (në Qeverinë
Kurti 2) bëri krejt të kundërtën - e
çoi nepotizmin në një nivel më të
lartë, të panjohur nga më parë: e
legalizoi e bëri publik. Dhe e
arsyetoi se “familjarët e tyre ishin
të shkolluar”, dhe se u besonte
atyre. Çështja e besimit në shtet,
në praktikën e deritashme të
Kosovës, kryesisht lidhet me
besimin për dallavere,
manipulime, abuzime me
tenderë e me gjithçka tjetër.
Lufta kundër korrupsionit. Eh, ju
kujtohet krekosja në Kuvendin e
Kosovës, duke akuzuar qeveritë e
tjera se ishin zhytur në
korrupsion, dhe se tenderët ishin
bërë në burim vjedhjeje të shtetit
e të qytetarëve, e ky krim ishte aq
i madh sa ai nisi të fliste për
“gjakderdhje financiare”. Dhe fort
çirrej se në qeverisjen e tij nuk do
të kishte korrupsion. Kjo e bëri
njëmend të besohej si një Mesi që
do ta shpëtonte shtetin e
qytetarët nga kjo zezonë. Ai
pohon se vetë nuk është i
korruptuar (unë nuk di se ndonjë
kryeministër ka thënë ndryshe),
ndonëse e lejon lulëzimin e
korrupsionit. Dhe ai e di mirë sa
ka korrupsion, por nuk ndërmerr
asgjë, asnjë veprim, luftim jo se
jo, po madje as distancim prej të
korruptuarve. E bënë këtë, sepse
nga që pikëpamja e tij, të
korruptuar janë vetëm njerëzit e
partive të tjera, kurse njerëzit e tij
- edhe kur korruptohen, ata nuk
janë të korruptuar; madje, jo
rrallë, kur ndonjë partiak i tij
është kapur në vepër korruptive,
në vend të distancimit dhe
thirrjes publike që drejtësia ta
gjykojë, ai ka akuzuar vetë
gjyqësinë për ngritjen e akuzave!
Ç’fat që gjyqësia rezistoi dhe nuk
iu nënshtrua diktatit të
kryeministrit e ministres së
drejtësisë dhe të presidentes,
përndryshe krejt të korruptuarit e
LV do të dilnin të pastër! Gjyqësia
ka të meta dhe nevojë të ngritët
kualitativisht, profesionalisht
dhe në besnikërinë ndaj ligjit, që
ta ketë vetëm ligjin si udhëheqje e
jo ndikimin politik, por ajo çka po

Albini po ballafaqohet me pengesat 
politike që i ka ngritur vetë

kërkon Kurti dhe ministrja e
drejtësisë është kapja e saj, që të
instrumentalizohet, dhe të
mundet të goditen të gjithë
kundërshtarët e tij politik, kritikët
dhe gazetarët që i zbulojnë aferat,
korrupsionin, kapjen e shtetit
dhe skandalet. Kur një anëtar i LV
në Prizren u dënua për
korrupsion; kur një tjetër u kap
dhe u dënua njëri me narkotikë;
kur u kap kryeshefi i KEK-ut dhe
u arrestua; kur doli afera e
ambasadorit për allishverish me
energji, edhe kur presidentja (për
hesape të veta) publikisht u
distancua me aludimin se kishte
vepër të kryer për çka tragetohej;
edhe kur u bë afera e vajit dhe e
miellit, edhe kur u kap një anëtar
i LV për korrupsion lidhur me
ambalazhimin; dhe tash kur u
ngrit aktakuzë ndaj një ministri të
tij, për të përmend disa nga ato
që dihen publikisht - Albin Kurti
heshti, kurrë nuk u deklarua e
nuk u distancua. Ai nuk ka
hezituar t’i akuzojë gazetarët, por
kurrë vetë të korruptuarit. Duke e
drejtuar gishtin kundër gjyqësisë
se po ngrit akuza ndaj të
korruptuarve, është thirrje
publike ndaj drejtësisë që ajo të
mos e bëj punën e vet, dhe
gjithashtu edhe t’i amnistojë dhe
inkurajojë të korruptuarit. Në
luftën kundër korrupsionit, jo
vetëm kapitulloi, por as nuk e nisi
asnjëherë. 
Çështja e asociacionit të
komunave me shumicë serbe.
Nga kauzë me të cilën kishte
ngjallur një iluzion se me
patriotizmin e tij, kur të vinte në
pushtet, nuk do të përfillte
marrëveshjet e nënshkruara nga
kryeministrave Thaçi e Mustafa,
të cilët kishin gabuar deri në
tradhti! Se Albin Kurti
kryeministër nuk do ta bënte
asociacionin. Por kur erdhi në
pushtet (Qeveria Kurti 2), ai jo
vetëm i hëngri fjalët e veta, jo
vetëm e njohu asociacionin, por
po kërkon me ngulm
nënshkrimin e Marrëveshjes së re
të Brukselit e të Anekseve të saja
në Ohër, ani se, sikurse po thotë
me ngulm ish-kryetari i Gjykatës
Kushtetuese Enver Hasani se
asociacioni, sipas kësaj
marrëveshjes së Kurtit, ka
atribute të autonomisë
territoriale dhe si e tillë, madje,
edhe minon unitaritetin e shtetit
të Kosovës. Nga ajo se nuk do ta
bëjë fare, e ngriti në autonomi,
dhe krejt ato që i ka thënë për të
tjerët, po i mvesh edhe vet, vetëm
së një katramëz me shumë!
Për secilën prej këtyre kauzave që
u përmenden më sipër, sikur të
kishin qenë njëmend kauza që
vet Albin Kurti do t’i kishte
besuar, ose po t’i kenë besuar
vërtet LV-istët, dhe kur do të
kishte ndodhur krejt e kundërta,
ashtu sikur ka ndodhur, ai vetë, si
kryeministër, po të kishte pak
moral politik, do të duhej të jepte
dorëheqje, si dhe anëtarësia, ata
që kanë besuar se do t’i
përmbushte premtimet si
kryeministër, do të duhej të
distancoheshin, të protestonin e
të kundërshtonin në forumet
partiake - kjo do të ishte mënyrë
qytetare për të shprehur
zhgënjimin dhe për t’u
distancuar nga gënjeshtra,

mashtrimi dhe pasojat që po
bien dhe do të bijnë mbi Kosovën

*
Por më e madhja prej kauzave, ku
shpesh e kishte drejtuar kritikën
Albin Kurti, kishte qenë politika e
jashtme dhe sidomos dialogu, që
të dyja të mpleksura jo vetëm me
SHBA dhe BE, por edhe me OKB-
në. Kauzën e dialogut, për të
treguar dallimin me
kryeministrat e mëhershëm, e
kishte përcaktuar thuaja të fundit
në fushatën zgjedhore Albin
Kurti. Por, ai shpejt e ngriti në
piedestal dhe vazhdoi dialogun
ashtu sikurse kishin bërë edhe
kryeministrat e tjerë. Ai dialogun
dhe minoritetin serb e ktheu në
një instrument, njëlloj si Vuçiqi,
për të ngritur çështja, të cilat në
parim ishin të drejta, por
konteksti dhe qasja e mënyra si
mendoheshin për t’u
implementuar ishin në kohën
kur i shkonin për shtati Serbisë
dhe mund t’i shfrytëzonte
kundër Kosovës - gjë që edhe do
të ndodhë.
Kurti me sa duket asnjëherë nuk
e ka kuptuar kompleksivitetin e
dialogut me Serbinë dhe çështjen
e veriut të Kosovës, po ka
menduar se mund të zgjidhet
lehtë, e që nuk është aspak ashtu. 
Me sa duket vonë i ka dalë gjumi
se ka pranuar një marrëveshje në
kundërshtim me Kushtetutën,
ndaj ai po e refuzon atë me
insistimin për t’u nënshkruar ajo.
Realisht, ky është vetëm pretekst.
Sepse dihet se një marrëveshje e
tillë, e pranuar verbalisht para të
ngarkuarve të BE dhe me
pëlqimin edhe të SHBA, është një
marrëveshje e detyrueshme,
ashtu sikurse e sqaroi edhe ish
kryediplomati Enver Hoxhaj. 
Ndonëse thoshte se nuk e bën, a
nuk dërgoi në Gjykatën
Kushtetuese çështjen e tokës
rreth Manastirit të Deçanit!? Dhe
u mor vesh, fajin ua hodhi
kryeministrave paraardhës.
Të njëjtën gjë do ta bëj edhe me
asociacionin.
Nëse SHBA-BE kanë lënë
hapësirë për dialog, kjo
kushtëzohet, në njërën anë, nga
fakti se ato kanë probleme tjera
më me prioritet, dhe, në anën
tjetër, për t’u lënë palëve kohë të
gjejnë zgjidhje; përndryshe, në
momentin që ta vënë në rend të
ditës, në stilin e presidentit
Trump, do t’i ulin palët si nxënës
shkolle dhe të nënshkruajnë atë
që ju servohet.
Por Kurti megjithatë ka shkëlqyer
me dështim në politikën e
jashtme. 
Aty ku ndoshta kontributi më i
shkëlqyer i Kosovës ishte arritur,
bashkëpunimi me SHBA e
rrjedhimisht edhe me BE e me
NATO, u ftohën deri në
kërcënime publike.
Kurti e ka humbur kredibilitetin e
vet si lider dhe si kryeministër (që
e pati thënë presidenti francez
Macron në Tiranë) si dhe e ka
goditur edhe imazhin e Kosovës
shumë te vendet euro-atlantike.

*
Nga qëndrimi se do të bisedonte
me qytetarët serbë të Kosovës e t’i
zgjidhe problemet e tyre, inicioi
çështje të ndryshme, që në

momente e caktuara, ishin tepër
të ndjeshme dhe ato i mirëpriste
Serbia, pasi që i shërbente si
derivat për instrumentalizimin e
minoritetit serb të Kosovës.
Por pritjet e SHBA-BE jo te Serbia
po te Kosova, që kjo të tregohej
bashkërenduese dhe
koordinuese paraprakisht për
gjithçka, ashtu që të
amortizoheshin përpjekjet
destabilizuese të Vuçiqit në
Kosovë, e jo të bëheshin veprime
në veri që i mirëpriste vetëm
Vuçiqi. Këto veprime në veri i
irrituan partnerët, sidomos
SHBA. Kjo bëri që Albin Kurti të
mos ftohej asnjëherë zyrtarisht në
State Departamentin amerikan,
as në presidencën amerikane.
Nuk kishte ndodhur me asnjë
kryeministër më parë kjo. 
Madje, u deshtë të vinte drejtori i
CIA-s, që të ndalte aventurën me
dëme të paimagjinueshme të
Kosovës. Problemi: hapja e urës së
Ibrit. Serbia kishte përgatitur
planin e gënjeshtërt për një gjoja
eksod të minoritetit serb, dhe kjo
në një kohë kur Albin Kurti ishte
targetuar nga SHBA-BE si
tensionshkaktues në veri me
veprime të pakoordinuara. Sapo
ta hapte polica urën, do të fillonte
“ikja masive”, me parullat se
kështu Qeveria Kurti po krijonte
kushtet për terror ndaj serbëve!
Ky skenar qe bërë i njohur nga
mjetet e informimit, por
kryeministrit u deshtë t’i tërhiqej
veshi nga CIA, që ai të truste e të
mos bënte “trimëri” në kurriz të
NATO-s, për nevojat e veta
elektorale.
E tash, përsëri u deshtë të vinte
O’Brien, ndihmës Sekretar
Amerikan i Shtetit, që të
zhbllokonte çështjen e dialogut.
Ikja nga dialogu, në politikën e
jashtme, ka konotacionin e
mosinteresimit për zgjidhje në
tryezë paqësisht, por për konflikte
në terren. O’Brien tregoi se mos
dërgimi i draft statutit të
asociacionit në Gjykatën
Kushtetuese, ishte shkaku i
bllokimit të anëtarësimit të
Kosovës në Këshillin e Evropës
(KiE). Thjesht, baza për t’u mos u
pranuar ose për t’u harmonizuar
draftstatuti i asociacionit me
kushtetutën duhet të vijë nga
Kushtetuesja. Aq më tepër qe
Kurti e kishte pranuar
Marrëveshjen si kryeministër.
Para pak kohe, Kurti thuajse e
nxori Kosovën nga Procesi i
Berlinit. Dikur ai kishte luftuar
“Ballkanin e Hapur” përmes këtij
Procesi, e tash, mendoi se gjeti
një adut, për ta kushtëzuar atë.
Në vend të veprimit me
partneritet, Kurtit i erdhën
kërcënime nga shumë shtete,
përfshirë Gjermaninë, BE dhe
SHBA.
Javën që shkoi erdhi në Kosovë
presidentja e Këshillit Evropian,
Ursula von der Leyen. Ajo tregoi
se sanksionet nuk hiqen pa u
kryer veprimet e marra si
obligime, për të cilat edhe janë
vendosur. Me fjalë të tjera, po i
thotë Kurtit, përmbushi ato që i
ke premtuar. Ti bëje punën tënde,
e mos shiko se çfarë po bën
Vuçiqi. Para zgjedhjeve zor se do
t’i kryej zotimet e bëra (veç në e
detyrofshin), por pas zgjedhjeve -
Kurti do t’i bëj që ç’ke me të.

*
Qeverisja e ka një magji të
dyfishtë, edhe joshëse, edhe
verbuese. Është joshëse sepse të
jep pushtet ekzekutiv, ku mund të
marrësh vendime e të ndryshosh
gjendjen (për të mirë ose për të
keq), dhe kjo me sa duket e bën
një kryeministër të ndjehet paksa
si zot. Është verbuese, sepse të
bën t’i minimizosh ato që
ndodhin brenda qeverisjes, të
mos i shquash e madje edhe të
mos i besosh (duke dyshuar se i
bëjnë për diskreditim e për
heqjen nga pushteti). Kështu,
fjala vjen ndodhë me skandalet:
gjithnjë fajtorë konsiderohen të
tjerët, sidomos opozita, dhe
qeveritë e kaluara.
Për shembull, skandali me
marrëveshjet e fshehura me
Listën Serbe. Duke qenë
deputetë, sigurisht se ishte e
pranueshme të kërkohej
bashkëpunimi edhe me
Radoiçiqin, deri sa ky ishte faktor
brenda asaj liste dhe kjo vepronte
si i thoshte ai, dhe derisa nuk qe
futur ne “listën e zezë” e nga
SHBA. Por jo në mënyrë të
fshehur, se vetë fakti se bëhej
fshehur - tregon se kishte diçka
amorale, ndaj dhe mohohej
publikisht. Jo duke gënjyer se nuk
kemi kërkuar votat e Listës Serbe
për ligjin veteranët e UÇK, dhe
për gjykatësit në Gjykatën
Kushtetuese. Këtu qëndron
amoraliteti, te mohimi di diçkaje
që ka ndodhë. Dhe shihet se
bashkëpunimi ka qenë bukur i
ngrohtë, sa t’i thuhet “brate” (jo
mik sikurse deshi të zbutej, por
saktësisht domethënë “vëlla”).
Mungoi sinqeriteti të deklarohej
se ata ishin pjesëtarë të
institucionit, të Kuvendit, dhe
mbi këtë bazë ishte
bashkëpunuar në pikat me
interes të përbashkët; po për t’u
dukur patriotë përtej bilahit -
publikisht akuzohej Lista Serbe si
levë e Vuçiqit, ndërkohë që
bashkëpunimi ishte i ngrohtë si
me “brate” më. Skandali “Zdravo”
dhe “Brate” tregojnë shkallën e
korrupsionit moral të pushtetit.
Skandali i korrupsionit në KEK,
me etiketimin “Kapela”, nuk u
zbulua nga qeveria, po nga
mediat, të cilat publikuan
mesazhet. Do të ishin private,
sikur ato të kishin të bënin me
jetën e tyre personale, por jo kur
kishte të bënte me institucione
publike, sikurse është KEK-u; nuk
ka të bëjë asgjë me privatësi kur
flitet për punësime, të jepen
direktiva se kur nuk duhej e kur
duhej ndalë rryma etj. Këto
cenojnë interesin e publikes, dhe
tregojnë se arrestimi për
korrupsion i kryeshefit të KEK-ut,
lidhej me dirigjime më të gjera.
Pse duhej të vinte kapelë? Pse
duhej maskuar? Pse duhej shkuar
si ilegal?
Pas gjithë skandaleve që u listuan
jo në mënyrë shteruese në këtë
shkrim, kur një deputet i LV bën
thirrje që të mos votohen opozita,
që të mos vijnë në pushtet hajnat,
duket se logjika i ka marrë “spoj”
dhe harron se partia e tij është në
pushtet qe katër vite rresht, dhe
thirrja e tij tingëllon si lutje, që “na
jepni edhe një mandat sepse sa e
kemi mësuar zanatin e hajnisë e
edhe ne të pasurohemi në kurriz

të shtetit, ashtu sikurse kanë bërë
“hajnat” e mëhershëm”!

*
Të gjitha këto, dhe shumë të tjera,
që janë të njohura e që i kam
trajtuar edhe më përpara, po i
kthehen Albin Kurtit kryeministër
si bumerang. 
Ai po ballafaqohet me politikat e
veta jo koordinuese me SHBA, BE
dhe me NATO. 
U munduar t’i fshihte, madje pati
deklaruar se po koordinohej, por
ishte përgënjeshtruar shpejt nga
të tria ato.
Tash, ai duhet të heq dorë nga ato
që i ka shkaktuar vet, duke
pandehur se mund të
faktorizohej në mënyrë të gabuar
kundrejt SHBA, BE dhe NATO. Por
edhe po ta bëjë këtë, kredibiliteti i
tij si kryeministër kurrë nuk do të
rehabilitohet, po gjithnjë do të
konsiderohet si shtetar që nuk
mund t’i besohet. 
Në anën tjetër, heqja dorë hapur
nga karshillëku ndaj SHBA-BE
dhe nga mos koordinimi
paraprak me NATO, do të ishte
një komprometim para
elektoratit, e ai po do ta
konsumojë patriotizmin si
iluzion edhe një mandat.
Kurti ka dhe një hall tjetër, shumë
më të madh. Ajo është frika se
mos po fiton Trump sërish për
president të SHBA. Po të ndodhte
kjo, kryeministri o do të bëhej
pulë, o do të jepte menjëherë
dorëheqje.
Por edhe në BE nuk do të mundet
më të manovrojë më. Toleranca
është sosur. Presioni është rritur.
Kryeministri që hingirisej dikur
për trimëri se nuk frikësohet, u
zbyth (dhe bëri mirë) nga izolimi i
vendit me përjashtim në Procesin
e Berlinit. 
Po qe se ndodhë të fitoj Trump,
Kurti mund të tërhiqet, dhe lidhur
me asociacionin me autonomi që
ai e pranoi, do t’ia lente si këmbët
e arushës në dorë pasuesi të tij
eventual. 
Albin Kurti kryeministër nuk e
kuptoi asnjëherë se forca e
vërtetë, reale, e Kosovës qëndron
vetëm te bashkërendimi dhe
koordinimi paraprakisht për
gjithçka me SHBA, NATO dhe BE.
Vetëm tash, së fundi, pas vizitës së
drejtorit të CIA dhe O’Brien
shtihet sikur e ka kuptuar A është
vonë? Më shumë se sa e ka
lënduar raportin e Kosovës me
SHBA, NATO dhe BE - nuk
mundet ta lëndojë. Por Albini
duhet ta kuptojë realitetin dhe të
heq dorë nga populizmi i tij, dhe
t’i vërë interesat e shtetit si busull
orientimi. 
Kurti mundet ta mashtrojë edhe
një herë elektoratin, por mos
koordinimi me ShBA, BE dhe
NATO është ogurzi. Duhet të
shohë se si BE po vepron me
Orbanin e Hungarisë; se si
presidentja e BE e anuloi takimin
e paracaktuar me kryeministrin
serb vetëm pse priti në takim një
ministër rus.
Deri tash, njëmend Kosova ta ka
pa vetëm sherrin, e cila është
arsyeja me të besua se ti nuk do të
vazhdosh njëlloj, kur me
radikalitet ke vepruar qe thuaja dy
dekada në politikën e Kosovës
dhe asnjë të mirë nuk i ke sjellë
Kosovës?

RAHOVEC, 29 TETOR - Rahoveci do
të ketë punë të vështirë në
raundin e tretë të Kupës
Evropiane për hendbollistë.
Shorti i tërhequr të martën në
Vjenë ka përcaktuar që Rahoveci
të luajë me skuadrën e njohur

rumune Minaur Baia Mare. Kjo
skuadër në edicionin e kaluar
arriti deri në gjysmëfinale të
Kupës Evropiane. Në vitin 2022
ishte në finale. Minaur Baia
Mare ka përvojë të gjatë e të
suksesshme në gara

kontinentale. Ndërkohë liga
rumune vlerësohet shumë e
fortë, por “vreshtarët” janë të
përkushtuar për paraqitje sa më
të mirë dhe për të kërkuar tjetër
sukses historik.
Ndeshja e parë është më 23 apo

24 nëntor në Rahovec, ndërsa e
kthimit një javë më pas në
Rumani. Rahoveci për herë të
dytë paraqitet në  gara
evropiane. Në raundin e dytë e
eliminoi skuadrën belge
Bocholt.  

Short i vështirë për Rahovecin

Veton ZYMBERI, redaktor i sportit

GJAKOVË, 29 TETOR - KB
Vëllaznimi e ka emëruar trajner
të ri Jeronimo Sarin. Ky i fundit
debutoi me fitore të madhe në
ndeshjen ndaj Prishtinës në
kryeqytet me rezultat 85:101
(23:24, 15:26, 21:23, 26:28). “Të
hënën debutoi me fitore të
madhe trajneri i ri i ekipit tonë,

Jeronimo Sarin, i cili do ta
udhëheqë skuadrën në
vazhdim të edicionit. Trajnerit i
urojmë mirëseardhje në ekip
dhe suksese në arritjen e
qëllimeve tona”, thuhet në
njoftimin e Vëllaznimit. 
50-vjeçari nga Shibeniku është
emër i njohur për basketbollin

e Kosovës pasi në të kaluarën
ka drejtuar edhe skuadra të
tjera në vendin tonë, ku
fillimisht me Prishtinën në vitin
2017 e fitoi titullin e kampionit
dhe Kupën e Kosovës, pastaj në
vitin 2019 punoi te Bashkimi e
në po të njëjtin vit drejtoi edhe
ekipin e Pejës. 

Sarin ka punuar trajner edhe në
Turqi, Poloni, Belgjikë, Francë,
Austri, Republikë Çeke, si dhe
në vendlindje në Kroaci, duke
drejtuar disa skuadra. Pikërisht
ekipi i fundit që ka drejtuar, ka
qenë Dubrava nga Kroacia, ku
punoi për tri edicione dhe
tregoi rezultate shumë të mira.

KB Vëllaznimi emëron trajner të ri Jeronimo Sarinin 

Veton ZYMBERI 

PRISHTINË, 29 TETOR - Gjashtë gola
janë shënuar në ndeshjen e parë
të javës së 11-të në elitën e
futbollit kosovar në mes të
Ballkanit dhe Gjilanit (3-3). Pjesa
e parë ishte shumë interesante
ku u shënuan tre gola. Në
minutën e pestë Lindon
Emërllahu i kaloi vendasit në
epërsi, por dhjetë minuta më
vonë Armend Thaqi ndëshkon
ish-skuadrën për rezultatin 1-1.
Në fund të pjesës së parë Edi
Basha kaloi për herë të parë
mysafirët në epërsi 1-2, derisa

pjesa e dytë solli edhe tre gola të
tjerë. Pas një ore lojë, Giovanni
Riberiero barazoi rezultatin në 2-
2. Tetë minuta para fundit të
ndeshjes Bernard Karrica realizoi
golin e tretë për Ballkanin, që
kaloi për herë të dytë në epërsi.
Gjilani nuk u dorëzua dhe arriti
ta barazojë rezultatin në 3-3, kur
Armend Thaqi realizoi golin e
dytë personal në minutat shtesë
të ndeshjes. Pas kësaj ndeshje,
Ballkani vazhdon të jetë në
pozitën e parë me 19 pikë, kurse
Gjilani është në kuotën e 13
pikëve dhe zë vendin e shtatë në
renditjen tabelore. Xhiroja e 11-
të vazhdon sot (e mërkurë) me

dy ndeshje të tjera. Dukagjini, që
në fundjavë e ndali Ballkanin në
barazim, e pret skuadrën e

Suharekës, nga e cila ndeshje
synon të marrë fitore. Në anën
tjetër edhe suharekasit kanë
synime të mëdha në këtë
ndeshje ashtu sikurse në
ndeshjet e kaluara. Në ndeshjen
tjetër përballen Llapi dhe
Feronikeli 74. Vendasit që
drejtohen nga Tahir Batatina
janë favoritë në këtë ndeshje dhe
synojnë këndelljen pas humbjes
në xhiron e kaluar nga Gjilani.
“Nikli” është në vendin e fundit
në renditjen tabelore dhe do të
përpiqet të shkaktojë befasi në
Drenas. Të enjten zhvillohen dy
ndeshjet e fundit për këtë xhiro,
derisa zhvillohet derbi në mes të

Dritës dhe Prishtinës. Ndërkohë
në ndeshjen tjetër përballen
Ferizaj dhe Malisheva. Të gjitha
ndeshjet zhvillohen nga ora
13:00. 

Ballkani ndalet në barazim nga Gjilani,
sot zhvillohen dy ndeshje

SUPERLIGA 

Ballkani-Gjilani 3-3

Të mërkurën takohen: 
Dukagjini - Suhareka 
Llapi - Feronikeli 74

Të enjten takohen: 
Drita - Prishtina 
Ferizaj - Malisheva

PRISHTINË, 29 TETOR - Dardan Kapiti
është lojtari më i mirë i javës së
shtatë të ProCredit Superligës.
Qendra e Kosovës tregoi një
paraqitje shumë të mirë përballë
Borës, duke mbyllur ndeshjen me
dyshifror të dyfishtë, 18 pikë e 15
kërcime. Kapiti shtoi edhe dy
asistime, dy topa të vjedhur dhe tri
bllokada, duke pasur indeksin 30,
apo më të lartin e kësaj xhiro.
Terrell Brown vazhdon të tregojë
ndeshje të mira me Golden Eagle
Yllin. Brown ndaj Proton Cable
Prizrenit e mbylli ndeshjen me 24
pikë, tri kërcime dhe katër asistime.
Ai pati ndihmë të madhe nga
Gëzim Morina, që zhvilloi një sfidë
mjaft të mirë përballë prizrenasve
me 16 pikë, pesë kërcime dhe katër
asistime, duke hyrë në top 5 e javës.
Vëllaznimi shënoi fitore në
kryeqytet ndaj Sigal Prishtinës, ku

më i miri te kuqezinjtë ishte Trey
Anderson me 22 pikë, gjashtë
kërcime dhe një asistim.
Derbin e kësaj xhiroje e fitoi
Bashkimi ndaj Pejës, ku prizrenasit
vazhdojnë të jenë skuadra e vetme
pa humbje me shtatë fitore në
shtatë ndeshje, ndërsa te
prizrenasit më i miri ishte Lejson

Zeqiri, i cili kishte 18 pikë, pesë
kërcime e dy asistime.

MVP

Dardan Kapiti (Trepça) 18 pikë, 15
kërcime, 2 asistime, 30 indeksi

Top pesëshja 

Dardan Kapiti (Trepça) 18 pikë, 15
kërcime, 2 asistime, 30 indeksi
Terrell Brown (Golden Eagle Ylli) 24
pikë, 3 kërcime, 4 asistime, 27
indeksi
Trey Anderson (Vëllaznimi) 22
pikë, 6 kërcime, 1 asistim, 27
indeksi
Gëzim Morina (Golden Eagle Ylli)
16 pikë, 5 kërcime, 4 asistime, 20
indeksi
Lejson Zeqiri (Bashkimi) 18 pikë, 5
kërcime, 2 asistime, 19 indeksi

Kapiti, MVP i javës së shtatë
në Superligë 

Çerekfinalet e Kupës
priten me spektakël,
përballen Peja dhe
Sigal Prishtina
PRISHTINË, 29 TETOR - Të martën është
bërë tërheqja e shortit konform
propozicioneve të garave për Kupën
e Kosovës te meshkujt, sipas sistemit
të Bergerit dhe në bazë të renditjes
pas shtatë xhirove të zhvilluara në
kuadër të ProCredit Superliga. Në
ndeshjet çerekfinale ndeshen
skuadrat 1-8, 2-7; 3-6  dhe 4-5. Si
nikoqir në ndeshjet e para do të
luajnë skuadrat më poshtë të
renditura në momentin e tërheqjes
së shortit, kurse në ndeshjet e kthimit
si nikoqir do të luajnë skuadrat më
lart të renditura. Në bazë të renditjes,
Bora e fundit do të ndeshet me liderin
Bashkimin, kurse Proton Cable
Prizreni do të përballet me fituesen
aktuale Trepçën. Çerekfinalja do të

dhurojë spektakël në sfidën e rivalëve
të vjetër, Pejës dhe Sigal Prishtinës, që
duan kalimin në gjysmëfinale. Takim,
po ashtu, interesant shihet në mes të
Vëllaznimit dhe Golden Eagle Yllit. 

Çiftet çerekfinale të Kupës së Kosovës
Bora - Bashkimi 
Proton Cable Prizreni - Trepça 
Peja - Sigal Prishtina
Vëllaznimi - Golden Eagle Ylli



11E MËRKURË, 30 TETOR 2024SPORT

HASSELT, 29 TETOR - Rivaliteti mes
Max Verstappenit (Red Bull) dhe
Lando Norris (McLaren) u
spostua nga Amerika në
Meksikë dhe me shumë gjasë do
të vijojë deri në garën e fundit
sezonale. Nëse në Amerikë
komisarët penalizuan me 5
sekonda britanikun e
McLarenit, në Meksikë ndodhi e

kundërta, me holandezin që u
penalizua 20 sekonda. Kjo bëri
që tri herë kampioni i botës në
Formula 1 ta përfundojë garën
në vendin e gjashtë dhe tashmë
ka 47 pikë avantazh karshi
Norrisit. Duke komentuar atë
penalitet të dyfishtë (2 herë nga
sekonda), Verstappeni ka thënë:
“Nuk kam çfarë të them.

Qëndrimi i palëvizshëm për 20
sekonda në pit-stop është vërtet
një kohë e gjatë”. “Problemi më i
madh në garë ishte se nuk
kishim ritëm. Kam vuajtur
shumë me gomat. Ne nuk ishim
në të njëjtën kategori si Ferrari
dhe McLaren”, ka shtuar
Verstappeni, që kërkon edhe
mbështetjen e skuadrës për ta

mbrojtur avantazhin që ka ndaj
Norrisit në renditje. Në lidhje
me incidentet në pistë, ai ka
deklaruar: “Nuk do ta ndryshoj
mënyrën time të pilotimit.
Herën tjetër do të sigurohem të
kem diçka për të pirë në pit-
stop. Sezoni ka ulje-ngritje, disa
javë janë më të mira se të tjerat.
Thjesht duhet të vazhdojmë të

punojmë për ta bërë makinën
sërish konkurruese”.

Verstappeni: Nuk e ndryshoj stilin tim të pilotimit, herën tjetër të më penalizojnë më shumë

Vinicius reagon fuqishëm pasi nuk e
fitoi ‘Topin e Artë’

Superylli i Real Madridit, Vinicius Junior, nuk e ka fituar
“Topin e Artë” 2024, ndonëse deri në fund ishte favoriti
kryesor. Ai e humbi garën me mesfushorin spanjoll Rodri,
i cili e fitoi këtë çmim për herë të parë në karrierë. I
menjëhershëm qe reagimi i Vinicius Junior në rrjetin
social “X”. “Nëse është nevoja do ta bëj edhe 10 herë të
tjera. Ata nuk janë gati”, ka shkruar Vini. Rodri u bë lojtari i
parë nga Premierë Liga që e fitoi këtë çmim që nga koha e
Cristiano Ronaldos më 2008.

Barcelona synon ta blindojë Yamalin me
një kontratë afatgjatë

Barcelona është e vendosur ta rinovojë vitin e ardhshëm
kontratën e yllit spanjoll, Lamine Yamal, duke siguruar të
ardhmen e tij afatgjatë në klub. Marrëveshja aktuale e 17-
vjeçarit zgjat deri në vitin 2026, por katalanasit kanë
arritur tashmë një marrëveshje me Yamalin dhe agjentin e
tij, Jorge Mendes. Marrëveshja në mes të palëve thuhet se
është arritur për ta zgjatur kontratën e spanjollit deri në
vitin 2030, pasi ai të mbushë 18 vjeç. Mendes u takua me
presidentin e Barcelonës, Joan Laporta dhe drejtorin
sportiv Deco në fillim të këtij muaji për të diskutuar për
rinovimin. Klubi synon ta konfirmojë zyrtarisht kontratën
e re të Yamal vitin e ardhshëm, e cila pritet të përfshijë
përmirësime të konsiderueshme në pagën e tij. Edhe
klauzola pritet të përfshihet në kontratë dhe ajo nuk pritet
të jetë më e vogël se 1 miliard euro.

Ndërron jetë skiatorja 19-vjeçare
Matilde Lorenci

Një prej skiatoreve më premtuese italiane ka ndërruar jetë
në spitalin e Bolcanos, “San Maurizio”. Dëmtimet e
pësuara në aksidentin që pësoi gjatë stërvitjes në luginën
Val Senales kanë qenë fatale për 19-vjeçaren. Lajmin e
hidhur e dha ministri i Mbrojtjes, Guido Kroseto, i cili në
platfromën “X” shkroi: “Ngushëllimet më të thella familjes
dhe kolegëve të Matilde Lorenci, sportiste ushtarake dhe
skiatore premtuese italiane, e cila u nda nga jeta
tragjikisht”.

Kane: Dua të qëndroj edhe për shumë
vjet në Bayern 

Harry Kane ka fituar trofeun “Gerd Muller 2024”, që i jepet
lojtarit që shënoi më shumë gola në sezonin 2023-2024, në
ceremoninë e “Topit të Artë” në Paris. Sulmuesi anglez ka
deklaruar se synon të qëndrojë sa më gjatë në Mynih, me
objektivin e qartë: të shënojë sa më shumë gola dhe të
fitojë sa më shumë trofe. “Më duhet ta falënderoj Bayernin
dhe ‘France Football’ që më votuan këtë mbrëmje. Ky
çmim mban emrin e një legjende të klubit tim dhe kjo më
bën edhe më krenar. Kalimi nga Tottenhami te Bayerni
ishte një përvojë e re për mua dhe familjen time. Dua t'i
falënderoj shokët e mi. Shpresoj se mund të vijnë më
shumë gola dhe suksese. Unë jam duke mësuar
gjermanisht. Shpresoj të qëndroj edhe për disa vjet dhe të
bëj edhe më mirë”, ka thënë Kane.

SHKURT 

Pavarësisht se e ka shprehur
haptazi besnikërinë e tij ndaj
“Të Kuqve” të Liverpoolit,
sërish mosha bën të vetën dhe
së shpejti në “Anfield” mund të
mbërrijë një zëvendësues për
“faraonin” Mohamed Salah.

Sipas raportimeve më të
fundit të prestigjiozes
gjermane “Bild”, mes shumë
emrave të kërkuar nga tekniku
Arne Slot është edhe “ylli”
gjerman i “Verdhezinjve” te
Borussia Dortmund, Karim

Adeyemi, me 22-vjeçarin që i
skadon kontrata në fund të
këtij sezoni dhe një kalim në
Premierë Ligë nuk
përjashtohet. Megjithatë,
duket se Liverpooli kërkon të
sigurojë më shpejt shërbimet

e “pistonit” të sulmit, teksa
është gati të paguajë që në
merkaton e dimrit plot 50
milionë euro për kartonin e tij.
Ndërkaq, kujtojmë se Karim
Adeyemi ka pasur një nisje
fantastike të këtij sezoni, teksa

në tetë sfidat e para, në
Bundesliga, Ligën e
Kampionëve dhe Kupën e
Gjermanisë ka arritur të
shënojë plot pesë gola, si dhe
të asistojë në pestë raste të
tjera shokët e tij të skuadrës.

Liverpooli e sheh Adeyemin si zëvendësues të Salahut 

BOSTON, 29 TETOR - Boston Celticsi
vijon të jetë i pamposhtur në NBA,
duke korrur fitoren e katërt
radhazi. Kampionët mundën me
rezultat 119-108 rivalët e
Milwaukee, në një ndeshje të
dominuar prej tyre. Kolektiviteti i
Bostonit bëri diferencën, me 6
lojtarë që realizuan mbi 10 pikë
(Brown 30 pikë). Për Bucksin,
Lillard me 33 pikë e
Antetokounmpo me 30 nuk

mjaftuan për të fituar. Me katër
fitore edhe ekipi i Clevelandit, që
fitoi me rezultat 110-104 në
fushën e New Yorkut. Garlandi me
34 pikë ishte lider për Cavaliersin.
Humbjen e parë sezonale e pësoi
skuadra e lakersave, që u mund
me rezultat 109-105 nga Phoenixi.
Sfidë e ekuilibruar, ku dyshja
Booker - Durant realizoi 63 pikë së

bashku për Sunsin. Fitore të
vështirë jashtë fushës korri
Chicago, që mundi me rezultat
126-123 Memphis (LaVine 30
pikë). Fitorja e parë sezonale për
Denverin, që mundi në kohën
shtesë Toronton me rezultat 127-
125. Jokiqi me 40 pikë e 10
rebounde ishte shënuesi më i
mirë për miqtë.

Bostoni dhe Oklahoma, ‘poker’
fitoresh në Lindje, humbja e
parë sezonale për lakersat 

LONDËR, 29 TETOR - Tyson Fury ka
zbuluar se u prek nga një fatkeqësi
personale një ditë para sfidës me
Oleksandr Usyk në maj të këtij viti.
Bashkëshortja e tij Paris Fury ishte
gjashtë muajsh shtatzënë, priste
një djalë, por ajo abortoi një ditë
para “Gypsy King” të duelonte
ndaj ukrainasit në Ryad të Arabisë
Saudite. Fury mësoi për abortin e
gruas së tij kur ai u kthye në shtëpi,
një ditë para duelit, ku u mund
dhe humbi titullin kampion bote
në peshën e rëndë (kategoria
WBC). Kjo ishte edhe humbja e
parë e boksierit britanik në
karrierën e tij. Tashmë palët
përgatiten për revanshin, më 21
dhjetor të këtij viti. Fury foli për
këtë temë për herë të parë në
konferencën për shtyp: “Fëmija
që ajo kishte, e humbi të premten
e duelit. Ajo ishte në muajin e
gjashtë shtatzënë, ndaj nuk ishte e

lehtë. Duhet të lindësh fizikisht
një fëmijë të vdekur, vetëm,
ndërsa bashkëshorti yt është në
një vend të huaj dhe gati për sfidë.
Të kalosh vetë këtë nuk është
mirë”. “Unë nuk mund të isha aty
me Paris në atë moment. Dhe kjo
ishte e vështirë për mua. Unë kam
qenë me gruan gjatë gjithë kohës,
por jo në atë moment, kështu që
ishte një moment tronditës. Kur
ajo tha se nuk mund të vinte, e dija
se kishte një problem. Ajo

zakonisht vjen në javën e
luftimeve, por tha se kishte presion
të lartë të gjakut”, ka deklaruar
Fury. “Turki Alalshikh na ofroi një
avion privat dhe tha se mund të
sillte mjekun me vete, por Paris tha
se nuk mund të vinte. E pyeta se
çfarë ishte dhe i kërkova të më
tregonte, por ajo nuk donte.
Kështu që e dija se kishte një
problem. Ajo kurrë nuk më tha se
e kishte humbur fëmijën, por unë
e dija. Kur u ktheva mora
konfirmimin e pashmangshëm”,
thotë Tyson Fury. 
Më tej, Fury ka shtuar: “Ky nuk
është një justifikim për humbjen.
Unë jam një njeri i nderit. Unë bëj
atë që duhet të bëj kur jam në ring.
Nuk mendoj për gjëra të tilla kur
jam në ring. Asgjë jashtë ringut
nuk ka rëndësi në atë moment,
nuk ka asnjë emocion. Mendoni
për të gjitha ato gjëra më pas”.

Fury: Gruaja ime pati abort një
ditë para duelit me Usykun 

REZULTATET 

Orlando - Indiana 119-115
Atlanta - Washington        119-121
Boston - Milwaukee 119-108
Miami - Detroit 106-98
New York - Cleveland       104-110
Toronto - Denver 125-127
Memphis - Chicago  123-126
San Antonio - Houston    101-106
Dallas - Utah Jazz 110-102
Phoenix - Lakers 109-105
Sacramento - Portland     111-98

P R I S H T I N Ë

- Kujtim Doli B.I nga Gjakova shpall
të pavlefshme certifikatën e bizne-
sit me numër UNIK: 80054122 të
lëshuar nga ARBK-ja.

- Leonard Gjuraj nga Gjakova shpall
të pavlefshme diplomën e shkollë
së mesëm teknike “Nexhmedin
Nixha”, Gjakovë.

- Jetmir Malushi nga Gjakova shpall
të pavlefshme dëftesat e klasës
10,11,12 dhe diplomën e Gjimnazit
“Hajdar Dushi”, Gjakovë.

- Bedri Zeneli nga Gjakova shpall të
pavlefshme dëftesat e kl. 10.11.12
dhe diplomën dhe certifikatën e
notave të Gjimnazit “Hajdar Dushi”
Gjakovë.

- Lëshoj banesën me qira ne lagjen
Bregu i Diellit 2 te banesat e bardha,
afër Shkollës Iliria banesa është dy
dhomshe e mobiluar komplet, për
info lajmërohuni në tel: 044/262-940
dhe 049/ 737-867. 

- Lëshoj banesën me qira, e cila 
gjendet prapa AAK-së, me kushte të
volitshme dhe po ashtu me çmim të
volitshëm. 

- Për informata më të hollësishme
na kontaktoni në numrin 
e telefonit: 044-162-783. 

- Lëshohet banesa me qira ne qendër të
Prishtinës afër Sheshit Zahir Pajaziti, banesa
është dy dhomshe e mobiluar, lëshohet me
qira prej 1 qershori deri me 1 gusht (dy
muaj), çmimi sipas marrëveshjes. Për infor-
mata në tel. 044/171-328. 

- Lëshoj banesën e re me qera në qendër
prapa teatrit Kombëtar, me sipërfaqe prej:
60 m2. Banesa ka një dhomë gjumi, sallon
dhe kuzhinë. Ka të gjitha pajisjet. Çmimi:
300 €uro. Banesa lëshohet për afate të
gjata dhe të shkurtra. Informata në tel:
049\44-888-801 (viber)  

- Lëshoj banesë me qira, penthouse.
Banesa gjendet te Rrethi i Veternikut
në Prishtinë. Banesa ka 150 m2, dhe
ka 3 dhoma, dy banjo, 2 garazha si
dhe shpajz. Për info mund të na kon-
taktoni në këtë nume të tel: 049-
440-466. 

- Lëshoj banesën një dhomshe me qira
, ne lagjen Dardania afër 
Postës Kryesore (posta e Madhe) Kroi
i Bardhe, banesa është e mobiluar
tërësisht.  Për informata lajmërohu-
ni në tel: 044/558-894 Prishtinë.  

- Lëshoj me qira banesën e mobilu-
ar te salloni i mobileve "ALBED" në
Fushë Kosovë. Banesa i ka 65
metra katrorë dhe është e gat-
shme për banim. Më shumë
informata në: 044/706-079.

>> SHPALLJE TË VOGLA <<

II.1 Bartja e dokumentacionit të 
vlershëm të NSH-ve në Likuidim - regjionit të Prishtinës, Prizrenit, regjionit të Pejës, 
regjionit të Mitrovicës dhe regjionit të Gjilanit, në Arkivat përkatëse  
 

II.2 Lloji i kontratës dhe lokacioni i dorëzimit: 

